
Tejobindu Upanishad

தேஜோபி³ந்தூ³பநிஷத்

யத்ர சிந்மாத்ரகலநா யாத்யபஹ்நவமஞ்ஜஸா ।
தச்சிந்மாத்ரமக²ண்டை³கரஸம் ப்³ரஹ்ம ப⁴வாம்யஹம் ॥
ௐ ஸஹ நாவவது ॥ ஸஹ நௌ பு⁴நக்து ॥ ஸஹ வீர்யம் கரவாவஹை ॥
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி: ॥
ௐ தேஜோபி³ந்து:³ பரம் த்⁴யாநம் விஶ்வாத்மஹ்ரு’தி³ஸம்ஸ்தி²தம் ।
ஆணவம் ஶாம்ப⁴வம் ஶாந்தம் ஸ்தூ²லம் ஸூக்ஷ்மம் பரம் ச யத் ॥ 1॥
து:³கா²ட்⁴யம் ச து³ராராத்⁴யம் து³ஷ்ப்ரேக்ஷ்யம் முக்தமவ்யயம் ।
து³ர்லப⁴ம் தத்ஸ்வயம் த்⁴யாநம் முநீநாம் ச மநீஷிணாம் ॥ 2॥
யதாஹாரோ ஜிதக்ரோதோ⁴ ஜிதஸங்கோ³ஜிதேந்த்³ரிய: ।
நிர்த்³வந்த்³வோ நிரஹங்காரோ நிராஶீரபரிக்³ரஹ: ॥ 3॥
அக³ம்யாக³மகர்தா யோ க³ம்யாऽக³மயமாநஸ: ।
முகே² த்ரீணி ச விந்த³ந்தி த்ரிதா⁴மா ஹம்ஸ உச்யதே ॥ 4॥
பரம் கு³ஹ்யதமம் வித்³தி⁴ ஹ்யஸ்ததந்த்³ரோ நிராஶ்ரய: ।
ஸோமரூபகலா ஸூக்ஷ்மா விஷ்ணோஸ்தத்பரமம் பத³ம் ॥ 5॥
த்ரிவக்த்ரம் த்ரிகு³ணம் ஸ்தா²நம் த்ரிதா⁴தும் ரூபவர்ஜிதம் ।
நிஶ்சலம் நிர்விகல்பம் ச நிராகாரம் நிராஶ்ரயம் ॥ 6॥
உபாதி⁴ரஹிதம் ஸ்தா²நம் வாங்மநோऽதீதகோ³சரம் ।
ஸ்வபா⁴வம் பா⁴வஸங்க்³ராஹ்யமஸங்கா⁴தம் பதா³ச்ச்யுதம் ॥ 7॥
அநாநாநந்த³நாதீதம் து³ஷ்ப்ரேக்ஷ்யம் முக்திமவ்யயம் ।
சிந்த்யமேவம் விநிர்முக்தம் ஶாஶ்வதம் த்⁴ருவமச்யுதம் ॥ 8॥
தத்³ப்³ரஹ்மணஸ்தத³த்⁴யாத்மம் தத்³விஷ்ணோஸ்தத்பராயணம் ।

அசிந்த்யம் சிந்மயாத்மாநம் யத்³வ்யோம பரமம் ஸ்தி²தம் ॥ 9॥
அஶூந்யம் ஶூந்யபா⁴வம் து ஶூந்யாதீதம் ஹ்ரு’தி³ஸ்தி²தம் ।
ந த்⁴யாநம் ச ந ச த்⁴யாதா ந த்⁴யேயோ த்⁴யேய ஏவ ச ॥ 10॥
ஸர்வம் ச ந பரம் ஶூந்யம் ந பரம் நாபராத்பரம் ।
அசிந்த்யமப்ரபு³த்³த⁴ம் ச ந ஸத்யம் ந பரம் விது:³ ॥ 11॥
முநீநாம் ஸம்ப்ரயுக்தம் ச ந தே³வா ந பரம் விது:³ ।
லோப⁴ம் மோஹம் ப⁴யம் த³ர்பம் காமம் க்ரோத⁴ம் ச கில்பி³ஷம் ॥ 12॥
ஶீதோஷ்ணேக்ஷுத்பிபாஸே ச ஸங்கல்பகவிகல்பகம் ।
ந ப்³ரஹ்மகுலத³ர்பம் ச ந முக்திக்³ரந்தி²ஸஞ்சயம் ॥ 13॥
ந ப⁴யம் ந ஸுக²ம் து:³க²ம் ததா² மாநாவமாநயோ: ।
ஏதத்³பா⁴வவிநிர்முக்தம் தத்³க்³ராஹ்யம் ப்³ரஹ்ம தத்பரம் ॥ 14॥
யமோ ஹி நியமஸ்த்யாகோ³ மௌநம் தே³ஶஶ்ச காலத: ।
ஆஸநம் மூலப³ந்த⁴ஶ்ச தே³ஹஸாம்யம் ச த்³ரு’க்ஸ்தி²தி: ॥ 15॥
ப்ராணஸம்யமநம் சைவ ப்ரத்யாஹாரஶ்ச தா⁴ரணா ।
ஆத்மத்⁴யாநம் ஸமாதி⁴ஶ்ச ப்ரோக்தாந்யங்கா³நி வை க்ரமாத் ॥ 16॥
ஸர்வம் ப்³ரஹ்மேதி வை ஜ்ஞாநாதி³ந்த்³ரியக்³ராமஸம்யம: ।
யமோऽऽயமிதி ஸம்ப்ரோக்தோऽப்⁴யஸநீயோ முஹுர்முஹு: ॥ 17॥
ஸஜாதீயப்ரவாஹஶ்ச விஜாதீயதிரஸ்க்ரு’தி: ।
நியமோ ஹி பராநந்தோ³ நியமாத்க்ரியதே பு³தை: ⁴ ॥ 18॥
த்யாக:³ ப்ரபஞ்சரூபஸ்ய ஸச்சிதா³த்மாவலோகநாத் ।
த்யாகோ³ஹி மஹதா பூஜ்ய:ஸத்³யோ மோக்ஷப்ரதா³யக: ॥ 19॥
யஸ்மாத்³வாசோ நிவர்தந்தே அப்ராப்ய மநஸா ஸஹ ।
யந்மௌநம் யோகி³பி⁴ர்க³ம்யம் தத்³ப⁴ஜேத்ஸர்வதா³ பு³த: ⁴ ॥ 20॥
வாசோ யஸ்மாந்நிவர்தந்தே தத்³வக்தும் கேந ஶக்யதே ।
ப்ரபஞ்சோ யதி³ வக்தவ்ய: ஸோऽபி ஶப்³த³விவர்ஜித: ॥ 21॥
இதி வா தத்³ப⁴வேந்மௌநம் ஸர்வம் ஸஹஜஸம்ஜ்ஞிதம் ।
கி³ராம் மௌநம் து பா³லாநாமயுக்தம் ப்³ரஹ்மவாதி³நாம் ॥ 22॥

ஆதா³வந்தே ச மத்⁴யே ச ஜநோ யஸ்மிந்ந வித்³யதே ।
யேநேத³ம் ஸததம் வ்யாப்தம் ஸ தே³ஶோ விஜந:ஸ்ம்ரு’த: ॥ 23॥
கல்பநா ஸர்வபூ⁴தாநாம் ப்³ரஹ்மாதீ³நாம் நிமேஷத: ।
காலஶப்³தே³ந நிர்தி³ஷ்டம் ஹ்யக²ண்டா³நந்த³மத்³வயம் ॥ 24॥
ஸுகே²நைவ ப⁴வேத்³யஸ்மிந்நஜஸ்ரம் ப்³ரஹ்மசிந்தநம் ।
ஆஸநம் தத்³விஜாநீயாத³ந்யத்ஸுக²விநாஶநம் ॥ 25॥
ஸித்³த⁴யே ஸர்வபூ⁴தாதி³ விஶ்வாதி⁴ஷ்டா²நமத்³வயம் ।
யஸ்மிந்ஸித்³தி⁴ம் க³தா:ஸித்³தா⁴ஸ்தத்ஸித்³தா⁴ஸநமுச்யதே ॥ 26॥
யந்மூலம் ஸர்வலோகாநாம் யந்மூலம் சித்தப³ந்த⁴நம் ।
மூலப³ந்த:⁴ ஸதா³ ஸேவ்யோ யோக்³யோऽஸௌ ப்³ரஹ்மவாதி³நாம் ॥ 27॥
அங்கா³நாம் ஸமதாம் வித்³யாத்ஸமே ப்³ரஹ்மணி லீயதே ।
நோ சேந்நைவ ஸமாநத்வம்ரு’ஜுத்வம் ஶுஷ்கவ்ரு’க்ஷவத் ॥ 28॥
த்³ரு’ஷ்டீம் ஜ்ஞாநமயீம் க்ரு’த்வா பஶ்யேத்³ப்³ரஹ்மமயம் ஜக³த் ।
ஸா த்³ரு’ஷ்டி: பரமோதா³ரா ந நாஸாக்³ராவலோகிநீ ॥ 29॥
த்³ரஷ்ட்ரு’த³ர்ஶநத்³ரு’ஶ்யாநாம் விராமோ யத்ர வா ப⁴வேத் ।
த்³ரு’ஷ்டிஸ்தத்ரைவ கர்தவ்யா ந நாஸாக்³ராவலோகிநீ ॥ 30॥
சித்தாதி³ஸர்வபா⁴வேஷு ப்³ரஹ்மத்வேநைவ பா⁴வநாத் ।
நிரோத: ⁴ ஸர்வவ்ரு’த்தீநாம் ப்ராணாயாம:ஸ உச்யதே ॥ 31॥
நிஷேத⁴நம் ப்ரபஞ்சஸ்ய ரேசகாக்²ய:ஸமீரித: ।
ப்³ரஹ்மைவாஸ்மீதி யா வ்ரு’த்தி: பூரகோ வாயுருச்யதே ॥ 32॥
ததஸ்தத்³வ்ரு’த்திநைஶ்சல்யம் கும்ப⁴க: ப்ராணஸம்யம: ।
அயம் சாபி ப்ரபு³த்³தா⁴நாமஜ்ஞாநாம் க்⁴ராணபீட³நம் ॥ 33॥
விஷயேஷ்வாத்மதாம் த்³ரு’ஷ்ட்வா மநஸஶ்சித்தரஞ்ஜகம் ।
ப்ரத்யாஹார:ஸ விஜ்ஞேயோऽப்⁴யஸநீயோ முஹுர்முஹு: ॥ 34॥
யத்ர யத்ர மநோ யாதி ப்³ரஹ்மணஸ்தத்ர த³ர்ஶநாத் ।
மநஸா தா⁴ரணம் சைவ தா⁴ரணா ஸா பரா மதா ॥ 35॥
ப்³ரஹ்மைவாஸ்மீதி ஸத்³வ்ரு’த்த்யா நிராலம்ப³தயா ஸ்தி²தி: ।
த்⁴யாநஶப்³தே³ந விக்²யாத: பரமாநந்த³தா³யக: ॥ 36॥

நிர்விகாரதயா வ்ரு’த்த்யா ப்³ரஹ்மாகாரதயா புந: ।
வ்ரு’த்திவிஸ்மரணம் ஸம்யக்ஸமாதி⁴ரபி⁴தீ⁴யதே ॥ 37॥
இமம் சாக்ரு’த்ரிமாநந்த³ம் தாவத்ஸாது⁴ ஸமப்⁴யஸேத் ।
லக்ஷ்யோ யாவத்க்ஷணாத்பும்ஸ: ப்ரத்யக்த்வம் ஸம்ப⁴வேத்ஸ்வயம் ॥ 38॥
தத:ஸாத⁴நநிர்முக்த:ஸித்³தோ⁴ ப⁴வதி யோகி³ராட் ।
தத்ஸ்வம் ரூபம் ப⁴வேத்தஸ்ய விஷயோ மநஸோ கி³ராம் ॥ 39॥
ஸமாதௌ⁴ க்ரியமாணே து விக்⁴நாந்யாயாந்தி வை ப³லாத் ।
அநுஸந்தா⁴நராஹித்யமாலஸ்யம் போ⁴க³லாலஸம் ॥ 40॥
லயஸ்தமஶ்ச விக்ஷேபஸ்தேஜ:ஸ்வேத³ஶ்ச ஶூந்யதா ।
ஏவம் ஹி விக்⁴நபா³ஹுல்யம் த்யாஜ்யம் ப்³ரஹ்மவிஶாரதை:³ ॥ 41॥
பா⁴வவ்ரு’த்த்யா ஹி பா⁴வத்வம் ஶூந்யவ்ரு’த்த்யா ஹி ஶூந்யதா ।
ப்³ரஹ்மவ்ரு’த்த்யா ஹி பூர்ணத்வம் தயா பூர்ணத்வமப்⁴யஸேத் ॥ 42॥
யே ஹி வ்ரு’த்திம் விஹாயைநாம் ப்³ரஹ்மாக்²யாம் பாவநீம் பராம் ।
வ்ரு’தை²வ தே து ஜீவந்தி பஶுபி⁴ஶ்ச ஸமா நரா: ॥ 43॥
யே து வ்ரு’த்திம் விஜாநந்தி ஜ்ஞாத்வா வை வர்த⁴யந்தி யே ।
தே வை ஸத்புருஷா த⁴ந்யா வந்த்³யாஸ்தே பு⁴வநத்ரயே ॥ 44॥
யேஷாம் வ்ரு’த்தி:ஸமா வ்ரு’த்³தா⁴ பரிபக்வா ச ஸா புந: ।
தே வை ஸத்³ப்³ரஹ்மதாம் ப்ராப்தா நேதரே ஶப்³த³வாதி³ந: ॥ 45॥
குஶலா ப்³ரஹ்மவார்தாயாம் வ்ரு’த்திஹீநா:ஸுராகி³ண: ।
தேऽப்யஜ்ஞாநதயா நூநம் புநராயாந்தி யாந்தி ச ॥ 46॥
நிமிஷார்த⁴ம் ந திஷ்ட²ந்தி வ்ரு’த்திம் ப்³ரஹ்மமயீம் விநா ।
யதா² திஷ்ட²ந்தி ப்³ரஹ்மாத்³யா:ஸநகாத்³யா: ஶுகாத³ய: ॥ 47॥
காரணம் யஸ்ய வை கார்யம் காரணம் தஸ்ய ஜாயதே ।
காரணம் தத்த்வதோ நஶ்யேத்கார்யாபா⁴வே விசாரத: ॥ 48॥
அத² ஶுத்³த⁴ம் ப⁴வேத்³வஸ்து யத்³வை வாசாமகோ³சரம் ।
உதே³தி ஶுத்³த⁴சித்தாநாம் வ்ரு’த்திஜ்ஞாநம் தத: பரம் ॥ 49॥
பா⁴விதம் தீவ்ரவேகே³ந யத்³வஸ்து நிஶ்சயாத்மகம் ।

த்³ரு’ஶ்யம் ஹ்யத்³ரு’ஶ்யதாம் நீத்வா ப்³ரஹ்மாகாரேண சிந்தயேத் ॥ 50॥
வித்³வாந்நித்யம் ஸுகே² திஷ்டே²த்³தி⁴யா சித்³ரஸபூர்ணயா ॥
இதி ப்ரத²மோऽத்⁴யாய: ॥ 1॥

அத²ஹ குமார: ஶிவம் பப்ரச்சா²ऽக²ண்டை³கரஸ-

சிந்மாத்ரஸ்வரூபமநுப்³ரூஹீதி । ஸ ஹோவாச பரம: ஶிவ: ।
அக²ண்டை³கரஸம் த்³ரு’ஶ்யமக²ண்டை³கரஸம் ஜக³த் ।
அக²ண்டை³கரஸம் பா⁴வமக²ண்டை³கரஸம் ஸ்வயம் ॥ 1॥
அக²ண்டை³கரஸோ மந்த்ர அக²ண்டை³கரஸா க்ரியா ।
அக²ண்டை³கரஸம் ஜ்ஞாநமக²ண்டை³கரஸம் ஜலம் ॥ 2॥
அக²ண்டை³கரஸா பூ⁴மிரக²ண்டை³கரஸம் வியத் ।
அக²ண்டை³கரஸம் ஶாஸ்த்ரமக²ண்டை³கரஸா த்ரயீ ॥ 3॥
அக²ண்டை³கரஸம் ப்³ரஹ்ம சாக²ண்டை³கரஸம் வ்ரதம் ।
அக²ண்டை³கரஸோ ஜீவ அக²ண்டை³கரஸோ ஹ்யஜ: ॥ 4॥
அக²ண்டை³கரஸோ ப்³ரஹ்மா அக²ண்டை³கரஸோ ஹரி: ।
அக²ண்டை³கரஸோ ருத்³ர அக²ண்டை³கரஸோऽஸ்ம்யஹம் ॥ 5॥
அக²ண்டை³கரஸோ ஹ்யாத்மா ஹ்யக²ண்டை³கரஸோ கு³ரு: ।
அக²ண்டை³கரஸம் லக்ஷ்யமக²ண்டை³கரஸம் மஹ: ॥ 6॥
அக²ண்டை³கரஸோ தே³ஹ அக²ண்டை³கரஸம் மந: ।
அக²ண்டை³கரஸம் சித்தமக²ண்டை³கரஸம் ஸுக²ம் ॥ 7॥
அக²ண்டை³கரஸா வித்³யா அக²ண்டை³கரஸோऽவ்யய: ।
அக²ண்டை³கரஸம் நித்யமக²ண்டை³கரஸம் பரம் ॥ 8॥
அக²ண்டை³கரஸம் கிஞ்சித³க²ண்டை³கரஸம் பரம் ।
அக²ண்டை³கரஸாத³ந்யந்நாஸ்தி நாஸ்தி ஷடா³நந ॥ 9॥
அக²ண்டை³கரஸாந்நாஸ்தி அக²ண்டை³கரஸாந்ந ஹி ।
அக²ண்டை³கரஸாத்கிஞ்சித³க²ண்டை³கரஸாத³ஹம் ॥ 10॥
அக²ண்டை³கரஸம் ஸ்தூ²லம் ஸூக்ஷ்மம் சாக²ண்ட³ரூபகம் ।
அக²ண்டை³கரஸம் வேத்³யமக²ண்டை³கரஸோ ப⁴வாந் ॥ 11॥

அக²ண்டை³கரஸம் கு³ஹ்யமக²ண்டை³கரஸாதி³கம் ।
அக²ண்டை³கரஸோ ஜ்ஞாதா ஹ்யக²ண்டை³கரஸா ஸ்தி²தி: ॥ 12॥
அக²ண்டை³கரஸா மாதா அக²ண்டை³கரரஸ: பிதா ।
அக²ண்டை³கரஸோ ப்⁴ராதா அக²ண்டை³கரஸ: பதி: ॥ 13॥
அக²ண்டை³கரஸம் ஸூத்ரமக²ண்டை³கரஸோ விராட் ।
அக²ண்டை³கரஸம் கா³த்ரமக²ண்டை³கரஸம் ஶிர: ॥ 14॥
அக²ண்டை³கரஸம் சாந்தரக²ண்டை³கரஸம் ப³ஹி: ।
அக²ண்டை³கரஸம் பூர்ணமக²ண்டை³கரஸாம்ரு’தம் ॥ 15॥
அகை²ண்டை³கரஸம் கோ³த்ரமக²ண்டை³கரஸம் க்³ரு’ஹம் ।
அக²ண்டை³கரஸம் கோ³ப்யமக²ண்டை³கரஸஶஶீ ॥ 16॥
அக²ண்டை³கரஸாஸ்தாரா அக²ண்டை³கரஸோ ரவி: ।
அக²ண்டை³கரஸம் க்ஷேத்ரமக²ண்டை³கரஸா க்ஷமா ॥ 17॥
அக²ண்டை³கரஸ ஶாந்த அக²ண்டை³கரஸோऽகு³ண: ।
அக²ண்டை³கரஸ:ஸாக்ஷீ அக²ண்டை³கரஸ:ஸுஹ்ரு’த் ॥ 18॥
அக²ண்டை³கரஸோ ப³ந்து⁴ரக²ண்டை³கரஸ:ஸகா² ।
அக²ண்டை³கரஸோ ராஜா அக²ண்டை³கரஸம் புரம் ॥ 19॥
அக²ண்டை³கரஸம் ராஜ்யமக²ண்டை³கரஸா: ப்ரஜா: ।
அக²ண்டை³கரஸம் தாரமக²ண்டை³கரஸோ ஜப: ॥ 20॥
அக²ண்டை³கரஸம் த்⁴யாநமக²ண்டை³கரஸம் பத³ம் ।
அக²ண்டை³கரஸம் க்³ராஹ்யமக²ண்டை³கரஸம் மஹத் ॥ 21॥
அக²ண்டை³கரஸம் ஜ்யோதிரக²ண்டை³கரஸம் த⁴நம் ।
அக²ண்டை³கரஸம் போ⁴ஜ்யமக²ண்டை³கரஸம் ஹவி: ॥ 22॥
அக²ண்டை³கரஸோ ஹோம அக²ண்டை³கரஸோ ஜப: ।
அக²ண்டை³கரஸம் ஸ்வர்க³மக²ண்டை³கரஸ:ஸ்வயம் ॥ 23॥
அக²ண்டை³கரஸம் ஸர்வம் சிந்மாத்ரமிதி பா⁴வயேத் ।
சிந்மாத்ரமேவ சிந்மாத்ரமக²ண்டை³கரஸம் பரம் ॥ 24॥
ப⁴வவர்ஜிதசிந்மாத்ரம் ஸர்வம் சிந்மாத்ரமேவ ஹி ।

இத³ம் ச ஸர்வம் சிந்மாத்ரமயம் சிந்மயமேவ ஹி ॥ 25॥
ஆத்மபா⁴வம் ச சிந்மாத்ரமக²ண்டை³கரஸம் விது:³ ।
ஸர்வலோகம் ச சிந்மாத்ரம் வத்தா மத்தா ச சிந்மயம் ॥ 26॥
ஆகாஶோ பூ⁴ர்ஜலம் வாயுரக்³நிர்ப்³ரஹ்மா ஹரி: ஶிவ: ।
யத்கிஞ்சித்³யந்ந கிஞ்சிச்ச ஸர்வம் சிந்மாத்ரமேவ ஹி ॥ 27॥
அக²ண்டை³கரஸம் ஸர்வம் யத்³யச்சிந்மாத்ரமேவ ஹி ।
பூ⁴தம் ப⁴வ்யம் ப⁴விஷ்யச்ச ஸர்வம் சிந்மாத்ரமேவ ஹி ॥ 28॥
த்³ரவ்யம் காலம் ச சிந்மாத்ரம் ஜ்ஞாநம் ஜ்ஞேயம் சிதே³வ ஹி ।
ஜ்ஞாதா சிந்மாத்ரரூபஶ்ச ஸர்வம் சிந்மயமேவ ஹி ॥ 29॥
ஸம்பா⁴ஷணம் ச சிந்மாத்ரம் யத்³யச்சிந்மாத்ரமேவ ஹி ।
அஸச்ச ஸச்ச சிந்மாத்ரமாத்³யந்தம் சிந்மயம் ஸதா³ ॥ 30॥
ஆதி³ரந்தஶ்ச சிந்மாத்ரம் கு³ருஶிஷ்யாதி³ சிந்மயம் ।
த்³ரு’க்³த்³ரு’ஶ்யம் யதி³ சிந்மாத்ரமஸ்தி சேச்சிந்மயம் ஸதா³ ॥ 31॥
ஸர்வாஶ்சர்யம் ஹி சிந்மாத்ரம் தே³ஹம் சிந்மாத்ரமேவ ஹி ।
லிங்க³ம் ச காரணம் சைவ சிந்மாத்ராந்ந ஹி வித்³யதே ॥ 32॥
அஹம் த்வம் சைவ சிந்மாத்ரம் மூர்தாமூர்தாதி³சிந்மயம் ।
புண்யம் பாபம் ச சிந்மாத்ரம் ஜீவஶ்சிந்மாத்ரவிக்³ரஹ: ॥ 33॥
சிந்மாத்ராந்நாஸ்தி ஸங்கல்பஶ்சிந்மாத்ராந்நாஸ்தி வேத³நம் ।
சிந்மாத்ராந்நாஸ்தி மந்த்ராதி³ சிந்மாத்ராந்நாஸ்தி தே³வதா ॥ 34॥
சிந்மாத்ராந்நாஸ்தி தி³க்பாலாஶ்சிந்மாத்ராத்³வ்யாவஹாரிகம் ।
சிந்மாத்ராத்பரமம் ப்³ரஹ்ம சிந்மாத்ராந்நாஸ்தி கோऽபி ஹி ॥ 35॥
சிந்மாத்ராந்நாஸ்தி மாயா ச சிந்மாத்ராந்நாஸ்தி பூஜநம் ।
சிந்மாத்ராந்நாஸ்தி மந்தவ்யம் சிந்மாத்ராந்நாஸ்தி ஸத்யகம் ॥ 36॥
சிந்மாத்ராந்நாஸ்தி கோஶாதி³ சிந்மாத்ராந்நாஸ்தி வை வஸு ।
சிந்மாத்ராந்நாஸ்தி மௌநம் ச சிந்மாத்ராந்நஸ்த்யமௌநகம் ॥ 37॥
சிந்மாத்ராந்நாஸ்தி வைராக்³யம் ஸர்வம் சிந்மாத்ரமேவ ஹி ।
யச்ச யாவச்ச சிந்மாத்ரம் யச்ச யாவச்ச த்³ரு’ஶ்யதே ॥ 38॥

யச்ச யாவச்ச தூ³ரஸ்த²ம் ஸர்வம் சிந்மாத்ரமேவ ஹி ।
யச்ச யாவச்ச பூ⁴தாதி³ யச்ச யாவச்ச லக்ஷ்யதே ॥ 39॥
யச்ச யாவச்ச வேதா³ந்தா:ஸர்வம் சிந்மாத்ரமேவ ஹி ।
சிந்மாத்ராந்நாஸ்தி க³மநம் சிந்மாத்ராந்நாஸ்தி மோக்ஷகம் ॥ 40॥
சிந்மாத்ராந்நாஸ்தி லக்ஷ்யம் ச ஸர்வம் சிந்மாத்ரமேவ ஹி ।
அக²ண்டை³கரஸம் ப்³ரஹ்ம சிந்மாத்ராந்ந ஹி வித்³யதே ॥ 41॥
ஶாஸ்த்ரே மயி த்வயீஶே ச ஹ்யக²ண்டை³கரஸோ ப⁴வாந் ।
இத்யேகரூபதயா யோ வா ஜாநாத்யஹம் த்விதி ॥ 42॥
ஸக்ரு’ஜ்ஜ்ஞாநேந முக்தி:ஸ்யாத்ஸம்யக்³ஜ்ஞாநே ஸ்வயம் கு³ரு: ॥ 43॥
இதி த்³விதீயோऽத்⁴யாய: ॥ 2॥

குமார: பிதரமாத்மாநுப⁴வமநுப்³ரூஹீதி பப்ரச்ச² ।
ஸ ஹோவாச பர: ஶிவ: ।
பரப்³ரஹ்மஸ்வரூபோऽஹம் பரமாநந்த³மஸ்ம்யஹம் ।
கேவலம் ஜ்ஞாநரூபோऽஹம் கேவலம் பரமோऽஸ்ம்யஹம் ॥ 1॥
கேவலம் ஶாந்தரூபோऽஹம் கேவலம் சிந்மயோऽஸ்ம்யஹம் ।
கேவலம் நித்யரூபோऽஹம் கேவலம் ஶாஶ்வதோऽஸ்ம்யஹம் ॥ 2॥
கேவலம் ஸத்த்வரூபோऽஹமஹம் த்யக்த்வாஹமஸ்ம்யஹம் ।
ஸர்வஹீநஸ்வரூபோऽஹம் சிதா³காஶமயோऽஸ்ம்யஹம் ॥ 3॥
கேவலம் துர்யரூபோऽஸ்மி துர்யாதீதோऽஸ்மி கேவல: ।
ஸதா³சைதந்யரூபோऽஸ்மி சிதா³நந்த³மயோऽஸ்ம்யஹம் ॥ 4॥
கேவலாகாரரூபோऽஸ்மி ஶுத்³த⁴ரூபோऽஸ்ம்யஹம் ஸதா³ ।
கேவலம் ஜ்ஞாநரூபோऽஸ்மி கேவலம் ப்ரியமஸ்ம்யஹம் ॥ 5॥
நிர்விகல்பஸ்வரூபோऽஸ்மி நிரீஹோऽஸ்மி நிராமய: ।
ஸதா³ऽஸங்க³ஸ்வரூபோऽஸ்மி நிர்விகாரோऽஹமவ்யய: ॥ 6॥
ஸதை³கரஸரூபோऽஸ்மி ஸதா³ சிந்மாத்ரவிக்³ரஹ: ।
அபரிச்சி²ந்நரூபோऽஸ்மி ஹ்யக²ண்டா³நந்த³ரூபவாந் ॥ 7॥
ஸத்பராநந்த³ரூபோऽஸ்மி சித்பராநந்த³மஸ்ம்யஹம் ।

அந்தராந்தரரூபோऽஹமவாங்மநஸகோ³சர: ॥ 8॥
ஆத்மாநந்த³ஸ்வரூபோऽஹம் ஸத்யாநந்தோ³ऽஸ்ம்யஹம் ஸதா³ ।
ஆத்மாராமஸ்வரூபோऽஸ்மி ஹ்யயமாத்மா ஸதா³ஶிவ: ॥ 9॥
ஆத்மப்ரகாஶரூபோऽஸ்மி ஹ்யாத்மஜ்யோதிரஸோऽஸ்ம்யஹம் ।
ஆதி³மத்⁴யாந்தஹீநோऽஸ்மி ஹ்யாகாஶஸத்³ரு’ஶோऽஸ்ம்யஹம் ॥ 10॥
நித்யஶுத்³த⁴சிதா³நந்த³ஸத்தாமாத்ரோऽஹமவ்யய: ।
நித்யபு³த்³த⁴விஶுத்³தை⁴கஸச்சிதா³நந்த³மஸ்ம்யஹம் ॥ 1॥
நித்யஶேஷஸ்வரூபோऽஸ்மி ஸர்வாதீதோऽஸ்ம்யஹம் ஸதா³ ।
ரூபாதீதஸ்வரூபோऽஸ்மி பரமாகாஶவிக்³ரஹ: ॥ 12॥
பூ⁴மாநந்த³ஸ்வரூபோऽஸ்மி பா⁴ஷாஹீநோऽஸ்ம்யஹம் ஸதா³ ।
ஸர்வாதி⁴ஷ்டா²நரூபோऽஸ்மி ஸர்வதா³ சித்³க⁴நோऽஸ்ம்யஹம் ॥ 13॥
தே³ஹபா⁴வவிஹீநோऽஸ்மி சிந்தாஹீநோऽஸ்மி ஸர்வதா³ ।
சித்தவ்ரு’த்திவிஹீநோऽஹம் சிதா³த்மைகரஸோऽஸ்ம்யஹம் ॥ 14॥
ஸர்வத்³ரு’ஶ்யவிஹீநோऽஹம் த்³ரு’க்³ரூபோऽஸ்ம்யஹமேவ ஹி ।
ஸர்வதா³ பூர்ணரூபோऽஸ்மி நித்யத்ரு’ப்தோऽஸ்ம்யஹம் ஸதா³ ॥ 15॥
அஹம் ப்³ரஹ்மைவ ஸர்வம் ஸ்யாத³ஹம் சைதந்யமேவ ஹி ।
அஹமேவாஹமேவாஸ்மி பூ⁴மாகாஶஸ்வரூபவாந் ॥ 16॥
அஹமேவ மஹாநாத்மா ஹ்யஹமேவ பராத்பர: ।
அஹமந்யவதா³பா⁴மி ஹ்யஹமேவ ஶரீரவத் ॥ 17॥
அஹம் ஶிஷ்யவதா³பா⁴மி ஹ்யயம் லோகத்ரயாஶ்ரய: ।
அஹம் காலத்ரயாதீத அஹம் வேதை³ருபாஸித: ॥ 18॥
அஹம் ஶாஸ்த்ரேண நிர்ணீத அஹம் சித்தே வ்யவஸ்தி²த: ।
மத்த்யக்தம் நாஸ்தி கிஞ்சித்³வா மத்த்யக்தம் ப்ரு’தி²வீ ச வா ॥ 19॥
மயாதிரிக்தம் யத்³யத்³வா தத்தந்நாஸ்தீதி நிஶ்சிநு ।
அஹம் ப்³ரஹ்மாஸ்மி ஸித்³தோ⁴ऽஸ்மி நித்யஶுத்³தோ⁴ऽஸ்ம்யஹம் ஸதா³ ॥ 20॥
நிர்கு³ண: கேவலாத்மாஸ்மி நிராகாரோऽஸ்ம்யஹம் ஸதா³ ।
கேவலம் ப்³ரஹ்மமாத்ரோऽஸ்மி ஹ்யஜரோऽஸ்ம்யமரோऽஸ்ம்யஹம் ॥ 21॥

ஸ்வயமேவ ஸ்வயம் பா⁴மி ஸ்வயமேவ ஸதா³த்மக: ।
ஸ்வயமேவாத்மநி ஸ்வஸ்த:²ஸ்வயமேவ பரா க³தி: ॥ 22॥
ஸ்வயமேவ ஸ்வயம் ப⁴ஞ்ஜே ஸ்வயமேவ ஸ்வயம் ரமே ।
ஸ்வயமேவ ஸ்வயம் ஜ்யோதி:ஸ்வயமேவ ஸ்வயம் மஹ: ॥ 23॥
ஸ்வஸ்யாத்மநி ஸ்வயம் ரம்ஸ்யே ஸ்வாத்மந்யேவ விலோகயே ।
ஸ்வாத்மந்யேவ ஸுகா²ஸீந:ஸ்வாத்மமாத்ராவஶேஷக: ॥ 24॥
ஸ்வசைதந்யே ஸ்வயம் ஸ்தா²ஸ்யே ஸ்வாத்மராஜ்யே ஸுகே² ரமே ।
ஸ்வாத்மஸிம்ஹாஸநே ஸ்தி²த்வா ஸ்வாத்மநோऽந்யந்ந சிந்தயே ॥ 25॥
சித்³ரூபமாத்ரம் ப்³ரஹ்மைவ ஸச்சிதா³நந்த³மத்³வயம் ।
ஆநந்த³க⁴ந ஏவாஹமஹம் ப்³ரஹ்மாஸ்மி கேவலம் ॥ 26॥
ஸர்வதா³ஸர்வஶூந்யோऽஹம் ஸர்வாத்மாநந்த³வாநஹம் ।
நித்யாநந்த³ஸ்வரூபோऽஹமாத்மாகாஶோऽஸ்மி நித்யதா³ ॥ 27॥
அஹமேவ ஹ்ரு’தா³காஶஶ்சிதா³தி³த்யஸ்வரூபவாந் ।
ஆத்மநாத்மநி த்ரு’ப்தோऽஸ்மி ஹ்யரூபோऽஸ்ம்யஹமவ்யய: ॥ 28॥
ஏகஸங்க்²யாவிஹீநோऽஸ்மி நித்யமுக்தஸ்வரூபவாந் ।
ஆகாஶாத³பி ஸூக்ஷ்மோऽஹமாத்³யந்தாபா⁴வவாநஹம் ॥ 29॥
ஸர்வப்ரகாஶரூபோऽஹம் பராவரஸுகோ²ऽஸ்ம்யஹம் ।
ஸத்தாமாத்ரஸ்வரூபோऽஹம் ஶுத்³த⁴மோக்ஷஸ்வரூபவாந் ॥ 30॥
ஸத்யாநந்த³ஸ்வரூபோऽஹம் ஜ்ஞாநாநந்த³க⁴நோऽஸ்ம்யஹம் ।
விஜ்ஞாநமாத்ரரூபோऽஹம் ஸச்சிதா³நந்த³லக்ஷண: ॥ 31॥
ப்³ரஹ்மமாத்ரமித³ம் ஸர்வம் ப்³ரஹ்மணோऽந்யந்ந கிஞ்சந ।
ததே³வாஹம் ஸதா³நந்த³ம் ப்³ரஹ்மைவாஹம் ஸநாதநம் ॥ 32॥
த்வமித்யேதத்ததி³த்யேதந்மத்தோऽந்யந்நாஸ்தி கிஞ்சந ।
சிச்சைதந்யஸ்வரூபோऽஹமஹமேவ ஶிவ: பர: ॥ 33॥
அதிபா⁴வஸ்வரூபோऽஹமஹமேவ ஸுகா²த்மக: ।
ஸாக்ஷிவஸ்துவிஹீநத்வாத்ஸாக்ஷித்வம் நாஸ்தி மே ஸதா³ ॥ 34॥
கேவலம் ப்³ரஹ்மமாத்ரத்வாத³ஹமாத்மா ஸநாதந: ।
அஹமேவாதி³ஶேஷோऽஹமஹம் ஶேஷோऽஹமேவ ஹி ॥ 35॥

நாமரூபவிமுக்தோऽஹமஹமாநந்த³விக்³ரஹ: ।
இந்த்³ரியாபா⁴வரூபோऽஹம் ஸர்வபா⁴வஸ்வரூபக: ॥ 36॥
ப³ந்த⁴முக்திவிஹீநோऽஹம் ஶாஶ்வதாநந்த³விக்³ரஹ: ।
ஆதி³சைதந்யமாத்ரோऽஹமக²ண்டை³கரஸோऽஸ்ம்யஹம் ॥ 37॥
வாங்மநோऽகோ³சரஶ்சாஹம் ஸர்வத்ர ஸுக²வாநஹம் ।
ஸர்வத்ர பூர்ணரூபோऽஹம் பூ⁴மாநந்த³மயோऽஸ்ம்யஹம் ॥ 38॥
ஸர்வத்ர த்ரு’ப்திரூபோऽஹம் பராம்ரு’தரஸோऽஸ்ம்யஹம் ।
ஏகமேவாத்³விதீயம் ஸத்³ப்³ரஹ்மைவாஹம் ந ஸம்ஶய: ॥ 39॥
ஸர்வஶூந்யஸ்வரூபோऽஹம் ஸகலாக³மகோ³சர: ।
முக்தோऽஹம் மோக்ஷரூபோऽஹம் நிர்வாணஸுக²ரூபவாந் ॥ 40॥
ஸத்யவிஜ்ஞாநமாத்ரோऽஹம் ஸந்மாத்ராநந்த³வாநஹம் ।
துரீயாதீதரூபோऽஹம் நிர்விகல்பஸ்வரூபவாந் ॥ 41॥
ஸர்வதா³ஹ்யஜரூபோऽஹம் நீராகோ³ऽஸ்மி நிரஞ்ஜந: ।
அஹம் ஶுத்³தோ⁴ऽஸ்மி பு³த்³தோ⁴ऽஸ்மி நித்யோऽஸ்மி ப்ரபு⁴ரஸ்ம்யஹம் ॥ 42॥
ஓங்காரார்த²ஸ்வரூபோऽஸ்மி நிஷ்கலங்கமயோऽஸ்ம்யஹம் ।
சிதா³காரஸ்வரூபோऽஸ்மி நாஹமஸ்மி ந ஸோऽஸ்ம்யஹம் ॥ 43॥
ந ஹி கிஞ்சித்ஸ்வரூபோऽஸ்மி நிர்வ்யாபாரஸ்வரூபவாந் ।
நிரம்ஶோऽஸ்மி நிராபா⁴ஸோ ந மநோ நேந்த்³ரியோऽஸ்ம்யஹம் ॥ 44॥
ந பு³த்³தி⁴ர்ந விகல்போऽஹம் ந தே³ஹாதி³த்ரயோऽஸ்ம்யஹம் ।
ந ஜாக்³ரத்ஸ்வப்நரூபோऽஹம் ந ஸுஷுப்திஸ்வரூபவாந் ॥ 45॥
ந தாபத்ரயரூபோऽஹம் நேஷணாத்ரயவாநஹம் ।
ஶ்ரவணம் நாஸ்தி மே ஸித்³தே⁴ர்மநநம் ச சிதா³த்மநி ॥ 46॥
ஸஜாதீயம் ந மே கிஞ்சித்³விஜாதீயம் ந மே க்வசித் ।
ஸ்வக³தம் ச ந மே கிஞ்சிந்ந மே பே⁴த³த்ரயம் க்வசித் ॥ 47॥
அஸத்யம் ஹி மநோரூபமஸத்யம் பு³த்³தி⁴ரூபகம் ।
அஹங்காரமஸித்³தீ⁴தி நித்யோऽஹம் ஶாஶ்வதோ ஹ்யஜ: ॥ 48॥
தே³ஹத்ரயமஸத்³வித்³தி⁴ காலத்ரயமஸத்ஸதா³ ।

கு³ணத்ரயமஸத்வித்³தி⁴ ஹ்யயம் ஸத்யாத்மக: ஶுசி: ॥ 49॥
ஶ்ருதம் ஸர்வமஸத்த்³வித்³தி⁴ வேத³ம் ஸர்வமஸத்ஸதா³ ।
ஶாஸ்த்ரம் ஸர்வமஸத்த்³வித்³தி⁴ ஹ்யஹம் ஸத்யசிதா³த்மக: ॥ 50॥
மூர்தித்ரயமஸத்³வித்³தி⁴ ஸர்வபூ⁴தமஸத்ஸதா³ ।
ஸர்வதத்த்வமஸத்³வித்³தி⁴ ஹ்யயம் பூ⁴மா ஸதா³ஶிவ: ॥ 51॥
கு³ருஶிஷ்யமஸத்³வித்³தி⁴ கு³ரோர்மந்த்ரமஸத்தத: ।
யத்³த்³ரு’ஶ்யம் தத³ஸத்³வித்³தி⁴ ந மாம் வித்³தி⁴ ததா²வித⁴ம் ॥ 52॥
யச்சிந்த்யம் தத³ஸத்³வித்³தி⁴ யந்ந்யாயம் தத³ஸத்ஸதா³ ।
யத்³தி⁴தம் தத³ஸத்³வித்³தி⁴ ந மாம் வித்³தி⁴ ததா²வித⁴ம் ॥ 53॥
ஸர்வாந்ப்ராணாநஸத்³வித்³தி⁴ ஸர்வாந்போ⁴கா³நஸத்த்விதி ।
த்³ரு’ஷ்டம் ஶ்ருதமஸத்³வித்³தி⁴ ஓதம் ப்ரோதமஸந்மயம் ॥ 54॥
கார்யாகார்யமஸத்³வித்³தி⁴ நஷ்டம் ப்ராப்தமஸந்மயம் ।
து:³கா²து:³க²மஸத்³வித்³தி⁴ ஸர்வாஸர்வமந்மயம் ॥ 55॥
பூர்ணாபூர்ணமஸத்³வித்³தி⁴ த⁴ர்மாத⁴ர்மமஸந்மயம் ।
லாபா⁴லாபா⁴வஸத்³வித்³தி⁴ ஜயாஜயமஸந்மயம் ॥ 56॥
ஶப்³த³ம் ஸர்வமஸத்³வித்³தி⁴ ஸ்பர்ஶம் ஸர்வமஸத்ஸதா³ ।
ரூபம் ஸர்வமஸத்³வித்³தி⁴ ரஸம் ஸர்வமஸந்மயம் ॥ 57॥
க³ந்த⁴ம் ஸர்வமஸத்³வித்³தி⁴ ஸர்வாஜ்ஞாநமஸந்மயம் ।
அஸதே³வ ஸதா³ஸர்வமஸதே³வ ப⁴வோத்³ப⁴வம் ॥ 58॥
அஸதே³வ கு³ணம் ஸர்வம் ஸந்மாத்ரமஹமேவ ஹி ।
ஸ்வாத்மமந்த்ரம் ஸதா³ பஶ்யேத்ஸ்வாத்மமந்த்ரம் ஸதா³ப்⁴யஸேத் ॥ 59॥
அஹம் ப்³ரஹ்மாஸ்மி மந்த்ரோऽயம் த்³ரு’ஶ்யபாபம் விநாஶயேத் ।
அஹம் ப்³ரஹ்மாஸ்மி மந்த்ரோऽயமந்யமந்த்ரம் விநாஶயேத் ॥ 60॥
அஹம் ப்³ரஹ்மாஸ்மி மந்த்ரோऽயம் தே³ஹதோ³ஷம் விநாஶயேத் ।
அஹம் ப்³ரஹ்மாஸ்மி மந்த்ரோऽயம் ஜந்மபாபம் விநாஶயேத் ॥ 61॥
அஹம் ப்³ரஹ்மாஸ்மி மந்த்ரோऽயம் ம்ரு’த்யுபாஶம் விநாஶயேத் ।
அஹம் ப்³ரஹ்மாஸ்மி மந்த்ரோऽயம் த்³வைதது:³க²ம் விநாஶயேத் ॥ 62॥

அஹம் ப்³ரஹ்மாஸ்மி மந்த்ரோऽயம் பே⁴த³பு³த்³தி⁴ம் விநாஶயேத் ।
அஹம் ப்³ரஹ்மாஸ்மி மந்த்ரோऽயம் சிந்தாது:³க²ம் விநாஶயேத் ॥ 63॥
அஹம் ப்³ரஹ்மாஸ்மி மந்த்ரோऽயம் பு³த்³தி⁴வ்யாதி⁴ம் விநாஶயேத் ।
அஹம் ப்³ரஹ்மாஸ்மி மந்த்ரோऽயம் சித்தப³ந்த⁴ம் விநாஶயேத் ॥ 64॥
அஹம் ப்³ரஹ்மாஸ்மி மந்த்ரோऽயம் ஸர்வவ்யாதீ⁴ந்விநாஶயேத் ।
அஹம் ப்³ரஹ்மாஸ்மி மந்த்ரோऽயம் ஸர்வஶோகம் விநாஶயேத் ॥ 65॥
அஹம் ப்³ரஹ்மாஸ்மி மந்த்ரோऽயம் காமாதீ³ந்நாஶயேத்க்ஷணாத் ।
அஹம் ப்³ரஹ்மாஸ்மி மந்த்ரோऽயம் க்ரோத⁴ஶக்திம் விநாஶயேத் ॥ 66॥
அஹம் ப்³ரஹ்மாஸ்மி மந்த்ரோऽயம் சித்தவ்ரு’த்திம் விநாஶயேத் ।
அஹம் ப்³ரஹ்மாஸ்மி மந்த்ரோऽயம் ஸங்கல்பாதீ³ந்விநாஶயேத் ॥ 67॥
அஹம் ப்³ரஹ்மாஸ்மி மந்த்ரோऽயம் கோடிதோ³ஷம் விநாஶயேத் ।
அஹம் ப்³ரஹ்மாஸ்மி மந்த்ரோऽயம் ஸர்வதந்த்ரம் விநாஶயேத் ॥ 68॥
அஹம் ப்³ரஹ்மாஸ்மி மந்த்ரோऽயமாத்மாஜ்ஞாநம் விநாஶயேத் ।
அஹம் ப்³ரஹ்மாஸ்மி மந்த்ரோऽயமாத்மலோகஜயப்ரத:³ ॥ 69॥
அஹம் ப்³ரஹ்மாஸ்மி மந்த்ரோऽயமப்ரதர்க்யஸுக²ப்ரத:³ ।
அஹம் ப்³ரஹ்மாஸ்மி மந்த்ரோऽயமஜட³த்வம் ப்ரயச்ச²தி ॥ 70॥
அஹம் ப்³ரஹ்மாஸ்மி மந்த்ரோऽயமநாத்மாஸுரமர்த³ந: ।
அஹம் ப்³ரஹ்மாஸ்மி வஜ்ரோऽயமநாத்மாக்²யகி³ரீந்ஹரேத் ॥ 71॥
அஹம் ப்³ரஹ்மாஸ்மி மந்த்ரோऽயமநாத்மாக்²யாஸுராந்ஹரேத் ।
அஹம் ப்³ரஹ்மாஸ்மி மந்த்ரோऽயம் ஸர்வாம்ஸ்தாந்மோக்ஷயிஷ்யதி ॥ 72॥
அஹம் ப்³ரஹ்மாஸ்மி மந்த்ரோऽயம் ஜ்ஞாநாநந்த³ம் ப்ரயச்ச²தி ।
ஸப்தகோடிமஹாமந்த்ரம் ஜந்மகோடிஶதப்ரத³ம் ॥ 73॥
ஸர்வமந்த்ராந்ஸமுத்ஸ்ரு’ஜ்ய ஏதம் மந்த்ரம் ஸமப்⁴யஸேத் ।
ஸத்³யோ மோக்ஷமவாப்நோதி நாத்ர ஸந்தே³ஹமண்வபி ॥ 74॥
இதி த்ரு’தீயோத்⁴யாய: ॥ 3॥

குமார: பரமேஶ்வரம் பப்ரச்ச² ஜீவந்முக்தவிதே³ஹமுக்தயோ:
ஸ்தி²திமநுப்³ரூஹீதி । ஸ ஹோவாச பர: ஶிவ: ।

சிதா³த்மாஹம் பராத்மாஹம் நிர்கு³ணோऽஹம் பராத்பர: ।
ஆத்மமாத்ரேண யஸ்திஷ்டே²த்ஸ ஜீவந்முக்த உச்யதே ॥ 1॥
தே³ஹத்ரயாதிரிக்தோऽஹம் ஶுத்³த⁴சைதந்யமஸ்ம்யஹம் ।
ப்³ரஹ்மாஹமிதி யஸ்யாந்த:ஸ ஜீவநமுக்த உச்யதே ॥ 2॥
ஆநந்த³க⁴நரூபோऽஸ்மி பராநந்த³க⁴நோऽஸ்ம்யஹம் ।
யஸ்ய தே³ஹாதி³கம் நாஸ்தி யஸ்ய ப்³ரஹ்மேதி நிஶ்சய: ।
பரமாநந்த³பூர்ணோ ய:ஸ ஜீவந்முக்த உச்யதே ॥ 3॥
யஸ்ய கிஞ்சித³ஹம் நாஸ்தி சிந்மாத்ரேணாவதிஷ்ட²தே ।
சைதந்யமாத்ரோ யஸ்யாந்தஶ்சிந்மாத்ரைகஸ்வரூபவாந் ॥ 4॥
ஸர்வத்ர பூர்ணரூபாத்மா ஸர்வத்ராத்மாவஶேஷக: ।
ஆநந்த³ரதிரவ்யக்த: பரிபூர்ணஶ்சிதா³த்மக: ॥ 5॥
ஶுத்³த⁴சைதந்யரூபாத்மா ஸர்வஸங்க³விவர்ஜித: ।
நித்யாநந்த:³ ப்ரஸந்நாத்மா ஹ்யந்யசிந்தாவிவர்ஜித: ॥ 6

கிஞ்சித³ஸ்தித்வஹீநோ ய:ஸ ஜீவந்முக்த உச்யதே ।
ந மே சித்தம் ந மே பு³த்³தி⁴ர்நாஹங்காரோ ந சேந்த்³ரியம் ॥ 7॥
ந மே தே³ஹ: கதா³சித்³வா ந மே ப்ராணாத³ய: க்வசித் ।
ந மே மாயா ந மே காமோ ந மே க்ரோத: ⁴ பரோऽஸ்ம்யஹம் ॥ 8॥
ந மே கிஞ்சிதி³த³ம் வாபி ந மே கிஞ்சித்க்வசிஜ்ஜக³த் ।
ந மே தோ³ஷோ ந மே லிங்க³ம் ந மே சக்ஷுர்ந மே மந: ॥ 9॥
ந மே ஶ்ரோத்ரம் ந மே நாஸா ந மே ஜிஹ்வா ந மே கர: ।
ந மே ஜாக்³ரந்ந மே ஸ்வப்நம் ந மே காரணமண்வபி ॥ 10॥
ந மே துரீயமிதி ய:ஸ ஜீவந்முக்த உச்யதே ।
இத³ம் ஸர்வம் ந மே கிஞ்சித³யம் ஸர்வம் ந மே க்வசித் ॥ 11॥
ந மே காலோ ந மே தே³ஶோ ந மே வஸ்து ந மே மதி: ।
ந மே ஸ்நாநம் ந மே ஸந்த்⁴யா ந மே தை³வம் ந மே ஸ்த²லம் ॥ 12॥
ந மே தீர்த²ம் ந மே ஸேவா ந மே ஜ்ஞாநம் ந மே பத³ம் ।
ந மே ப³ந்தோ⁴ ந மே ஜந்ம ந மே வாக்யம் ந மே ரவி: ॥ 13॥
ந மே புண்யம் ந மே பாபம் ந மே கார்யம் ந மே ஶுப⁴ம் ।

நே மே ஜீவ இதி ஸ்வாத்மா ந மே கிஞ்சிஜ்ஜக³த்ரயம் ॥ 14॥
ந மே மோக்ஷோ ந மே த்³வைதம் ந மே வேதோ³ ந மே விதி:⁴ ।
ந மேऽந்திகம் ந மே தூ³ரம் ந மே போ³தோ⁴ ந மே ரஹ: ॥ 15॥
ந மே கு³ருர்ந மே ஶிஷ்யோ ந மே ஹீநோ ந சாதி⁴க: ।
ந மே ப்³ரஹ்ம ந மே விஷ்ணுர்ந மே ருத்³ரோ ந சந்த்³ரமா: ॥ 16॥
ந மே ப்ரு’த்²வீ ந மே தோயம் ந மே வாயுர்ந மே வியத் ।
ந மே வஹ்நிர்ந மே கோ³த்ரம் ந மே லக்ஷ்யம் ந மே ப⁴வ: ॥ 17॥
ந மே த்⁴யாதா ந மே த்⁴யேயம் ந மே த்⁴யாநம் ந மே மநு: ।
ந மே ஶீதம் ந மே சோஷ்ணம் ந மே த்ரு’ஷ்ணா ந மே க்ஷுதா⁴ ॥ 18॥
ந மே மித்ரம் ந மே ஶத்ருர்ந மே மோஹோ ந மே ஜய: ।
ந மே பூர்வம் ந மே பஶ்சாந்ந மே சோர்த்⁴வம் ந மே தி³ஶ: ॥ 19॥
ந மே வக்தவ்யமல்பம் வா ந மே ஶ்ரோதவ்யமண்வபி ।
ந மே க³ந்தவ்யமீஷத்³வா ந மே த்⁴யாதவ்யமண்வபி ॥ 20॥
ந மே போ⁴க்தவ்யமீஷத்³வா ந மே ஸ்மர்தவ்யமண்வபி ।
ந மே போ⁴கோ³ ந மே ராகோ³ ந மே யாகோ³ ந மே லய: ॥ 21॥
ந மே மௌர்க்²யம் ந மே ஶாந்தம் ந மே ப³ந்தோ⁴ ந மே ப்ரியம் ।
ந மே மோத:³ ப்ரமோதோ³ வா ந மே ஸ்தூ²லம் ந மே க்ரு’ஶம் ॥ 22॥
ந மே தீ³ர்க⁴ம் ந மே ஹ்ரஸ்வம் ந மே வ்ரு’த்³தி⁴ர்ந மே க்ஷய: ।
அத்⁴யாரோபோऽபவாதோ³ வா ந மே சைகம் ந மே ப³ஹு ॥ 23॥
ந மே ஆந்த்⁴யம் ந மே மாந்த்³யம் ந மே பட்வித³மண்வபி ।
ந மே மாம்ஸம் ந மே ரக்தம் ந மே மேதோ³ ந மே ஹ்யஸ்ரு’க் ॥ 24॥
ந மே மஜ்ஜா ந மேऽஸ்தி²ர்வா ந மே த்வக்³தா⁴து ஸப்தகம் ।
ந மே ஶுக்லம் ந மே ரக்தம் ந மே நீலம் நமே ப்ரு’த²க் ॥ 25॥
ந மே தாபோ ந மே லாபோ⁴ முக்²யம் கௌ³ணம் ந மே க்வசித் ।
ந மே ப்⁴ராந்திர்ந மே ஸ்தை²ர்யம் ந மே கு³ஹ்யம் ந மே குலம் ॥ 26॥
ந மே த்யாஜ்யம் ந மே க்³ராஹ்யம் ந மே ஹாஸ்யம் ந மே நய: ।
ந மே வ்ரு’த்தம் ந மே க்³லாநிர்ந மே ஶோஷ்யம் ந மே ஸுக²ம் ॥ 27॥

ந மே ஜ்ஞாதா ந மே ஜ்ஞாநம் ந மே ஜ்ஞேயம் ந மே ஸ்வயம் ।
ந மே துப்⁴யம் நமே மஹ்யம் ந மே த்வம் ச ந மே த்வஹம் ॥ 28॥
ந மே ஜரா ந மே பா³ல்யம் ந மே யௌவநமண்வபி ।
அஹம் ப்³ரஹ்மாஸ்ம்யஹம் ப்³ரஹ்மாஸ்ம்யஹம் ப்³ரஹ்மேதி நிஶ்சய: ॥ 29॥
சித³ஹம் சித³ஹம் சேதி ஸ ஜீவந்முக்த உச்யதே ।
ப்³ரஹ்மைவாஹம் சிதே³வாஹம் பரோ வாஹம் ந ஸம்ஶய: ॥ 30॥
ஸ்வயமேவ ஸ்வயம் ஹம்ஸ:ஸ்வயமேவ ஸ்வயம் ஸ்தி²த: ।
ஸ்வயமேவ ஸ்வயம் பஶ்யேத்ஸ்வாத்மராஜ்யே ஸுக²ம் வஸேத் ॥ 31॥
ஸ்வாத்மாநந்த³ம் ஸ்வயம் போ⁴க்ஷ்யேத்ஸ ஜீவந்முக்த உச்யதே ।
ஸ்வயமேவைகவீரோऽக்³ரே ஸ்வயமேவ ப்ரபு: ⁴ ஸ்ம்ரு’த: ॥ 32॥
ப்³ரஹ்மபூ⁴த: ப்ரஶாந்தாத்மா ப்³ரஹ்மாநந்த³மய:ஸுகீ² ।
ஸ்வச்ச²ரூபோ மஹாமௌநீ வைதே³ஹீ முக்த ஏவ ஸ: ॥ 33॥
ஸர்வாத்மா ஸமரூபாத்மா ஶுத்³தா⁴த்மா த்வஹமுத்தி²த: ।
ஏகவர்ஜித ஏகாத்மா ஸர்வாத்மா ஸ்வாத்மமாத்ரக: ॥ 34॥
அஜாத்மா சாம்ரு’தாத்மாஹம் ஸ்வயமாத்மாஹமவ்யய: ।
லக்ஷ்யாத்மா லலிதாத்மாஹம் தூஷ்ணீமாத்மஸ்வபா⁴வவாந் ॥ 35॥
ஆநந்தா³த்மா ப்ரியோ ஹ்யாத்மா மோக்ஷாத்மா ப³ந்த⁴வர்ஜித: ।
ப்³ரஹ்மைவாஹம் சிதே³வாஹமேவம் வாபி ந சிந்த்யதே ॥ 36॥
சிந்மாத்ரேணைவ யஸ்திஷ்டே²த்³வைதே³ஹீ முக்த ஏவ ஸ: ॥ 37॥
நிஶ்சயம் ச பரித்யஜ்ய அஹம் ப்³ரஹ்மேதி நிஶ்சயம் ।
ஆநந்த³ப⁴ரிதஸ்வாந்தோ வைதே³ஹீ முக்த ஏவ ஸ: ॥ 38॥
ஸர்வமஸ்தீதி நாஸ்தீதி நிஶ்சயம் த்யஜ்ய திஷ்ட²தி ।
அஹம் ப்³ரஹ்மாஸ்மி நாஸ்மீதி ஸச்சிதா³நந்த³மாத்ரக: ॥ 39॥
கிஞ்சித்க்வசித்கதா³சிச்ச ஆத்மாநம் ந ஸ்ப்ரு’ஶத்யஸௌ ।
தூஷ்ணீமேவ ஸ்தி²தஸ்தூஷ்ணீம் தூஷ்ணீம் ஸத்யம் ந கிஞ்சந ॥ 40॥
பரமாத்மா கு³ணாதீத:ஸர்வாத்மா பூ⁴தபா⁴வந: ।
காலபே⁴த³ம் வஸ்துபே⁴த³ம் தே³ஶபே⁴த³ம் ஸ்வபே⁴த³கம் ॥ 41॥

கிஞ்சித்³பே⁴த³ம் ந தஸ்யாஸ்தி கிஞ்சித்³வாபி ந வித்³யதே ।
அஹம் த்வம் ததி³த³ம் ஸோऽயம் காலாத்மா காலஹீநக: ॥ 42॥
ஶூந்யாத்மா ஸூக்ஷ்மரூபாத்மா விஶ்வாத்மா விஶ்வஹீநக: ।
தே³வாத்மாதே³வஹீநாத்மா மேயாத்மா மேயவர்ஜித: ॥ 43॥
ஸர்வத்ர ஜட³ஹீநாத்மா ஸர்வேஷாமந்தராத்மக: ।
ஸர்வஸங்கல்பஹீநாத்மா சிந்மாத்ரோऽஸ்மீதி ஸர்வதா³ ॥ 44॥
கேவல: பரமாத்மாஹம் கேவலோ ஜ்ஞாநவிக்³ரஹ: ।
ஸத்தாமாத்ரஸ்வரூபாத்மா நாந்யத்கிஞ்சிஜ்ஜக³த்³ப⁴யம் ॥ 45॥
ஜீவேஶ்வரேதி வாக்க்வேதி வேத³ஶாஸ்த்ராத்³யஹம் த்விதி ।
இத³ம் சைதந்யமேவேதி அஹம் சைதந்யமித்யபி ॥ 46॥
இதி நிஶ்சயஶூந்யோ யோ வைதே³ஹீ முக்த ஏவ ஸ: ।
சைதந்யமாத்ரஸம்ஸித்³த:⁴ ஸ்வாத்மாராம:ஸுகா²ஸந: ॥ 47॥
அபரிச்சி²ந்நரூபாத்மா அணுஸ்தூ²லாதி³வர்ஜித: ।
துர்யதுர்யா பராநந்தோ³வைதே³ஹீ முக்த ஏவ ஸ: ॥ 48॥
நாமரூபவிஹீநாத்மா பரஸம்வித்ஸுகா²த்மக: ।
துரீயாதீதரூபாத்மா ஶுபா⁴ஶுப⁴விவர்ஜித: ॥ 49॥
யோகா³த்மா யோக³யுக்தாத்மா ப³ந்த⁴மோக்ஷவிவர்ஜித: ।
கு³ணாகு³ணவிஹீநாத்மா தே³ஶகாலாதி³வர்ஜித: ॥ 50॥
ஸாக்ஷ்யஸாக்ஷித்வஹீநாத்மா கிஞ்சித்கிஞ்சிந்ந கிஞ்சந ।
யஸ்ய ப்ரபஞ்சமாநம் ந ப்³ரஹ்மாகாரமபீஹ ந ॥ 51॥
ஸ்வஸ்வரூபே ஸ்வயஞ்ஜ்யோதி:ஸ்வஸ்வரூபே ஸ்வயம்ரதி: ।
வாசாமகோ³சராநந்தோ³ வாங்மநோகோ³சர:ஸ்வயம் ॥ 52॥
அதீதாதீதபா⁴வோ யோ வைதே³ஹீ முக்த ஏவ ஸ: ।
சித்தவ்ரு’த்தேரதீதோ யஶ்சித்தவ்ரு’த்த்யவபா⁴ஸக: ॥ 53॥
ஸர்வவ்ரு’த்திவிஹீநாத்மா வைதே³ஹீ முக்த ஏவ ஸ: ।
தஸ்மிந்காலே விதே³ஹீதி தே³ஹஸ்மரணவர்ஜித: ॥ 54॥
ஈஷந்மாத்ரம் ஸ்ம்ரு’தம் சேத்³யஸ்ததா³ஸர்வஸமந்வித: ।
பரைரத்³ரு’ஷ்டபா³ஹ்யாத்மா பரமாநந்த³சித்³த⁴ந: ॥ 55॥

பரைரத்³ரு’ஷ்டபா³ஹ்யாத்மா ஸர்வவேதா³ந்தகோ³சர: ।
ப்³ரஹ்மாம்ரு’தரஸாஸ்வாதோ³ ப்³ரஹ்மாம்ரு’தரஸாயந: ॥ 56॥
ப்³ரஹ்மாம்ரு’தரஸாஸக்தோ ப்³ரஹ்மாம்ரு’தரஸ:ஸ்வயம் ।
ப்³ரஹ்மாம்ரு’தரஸே மக்³நோ ப்³ரஹ்மாநந்த³ஶிவார்சந: ॥ 57॥
ப்³ரஹ்மாம்ரு’தரஸே த்ரு’ப்தோ ப்³ரஹ்மாநந்தா³நுபா⁴வக: ।
ப்³ரஹ்மாநந்த³ஶிவாநந்தோ³ ப்³ரஹ்மாநந்த³ரஸப்ரப: ⁴ ॥ 58॥
ப்³ரஹ்மாநந்த³பரம் ஜ்யோதிர்ப்³ரஹ்மாநந்த³நிரந்தர: ।
ப்³ரஹ்மாநந்த³ரஸாந்நாதோ³ ப்³ரஹ்மாநந்த³குடும்ப³க: ॥ 59॥
ப்³ரஹ்மாநந்த³ரஸாரூடோ⁴ ப்³ரஹ்மாநந்தை³கசித்³த⁴ந: ।
ப்³ரஹ்மாநந்த³ரஸோத்³பா³ஹோ ப்³ரஹ்மாநந்த³ரஸம்ப⁴ர: ॥ 60॥
ப்³ரஹ்மாநந்த³ஜநைர்யுக்தோ ப்³ரஹ்மாநந்தா³த்மநி ஸ்தி²த: ।
ஆத்மரூபமித³ம் ஸர்வமாத்மநோऽந்யந்ந கஞ்சந ॥ 61॥
ஸர்வமாத்மாஹமாத்மாஸ்மி பரமாத்மா பராத்மக: ।
நித்யாநந்த³ஸ்வரூபாத்மா வைதே³ஹீ முக்த ஏவ ஸ: ॥ 62॥
பூர்ணரூபோ மஹாநாத்மா ப்ரீதாத்மா ஶாஶ்வதாத்மக: ।
ஸர்வாந்தர்யாமிரூபாத்மா நிர்மலாத்மா நிராத்மக: ॥ 63॥
நிர்விகாரஸ்வரூபாத்மா ஶுத்³தா⁴த்மா ஶாந்தரூபக: ।
ஶாந்தாஶாந்தஸ்வரூபாத்மா நைகாத்மத்வவிவர்ஜித: ॥ 64॥
ஜீவாத்மபரமாத்மேதி சிந்தாஸர்வஸ்வவர்ஜித: ।
முக்தாமுக்தஸ்வரூபாத்மா முக்தாமுக்தவிவர்ஜித: ॥ 65॥
ப³ந்த⁴மோக்ஷஸ்வரூபாத்மா ப³ந்த⁴மோக்ஷவிவர்ஜித: ।
த்³வைதாத்³வைதஸ்வரூபாத்மா த்³வைதாத்³வைதவிவர்ஜித: ॥ 66॥
ஸர்வாஸர்வஸ்வரூபாத்மா ஸர்வாஸர்வவிவர்ஜித: ।
மோத³ப்ரமோத³ரூபாத்மா மோதா³தி³விநிவர்ஜித: ॥ 67॥
ஸர்வஸங்கல்பஹீநாத்மா வைதே³ஹீ முக்த ஏவ ஸ: ।
நிஷ்கலாத்மா நிர்மலாத்மா பு³த்³தா⁴த்மாபுருஷாத்மக: ॥ 68॥
ஆநந்தா³தி³விஹீநாத்மா அம்ரு’தாத்மாம்ரு’தாத்மக: ।

காலத்ரயஸ்வரூபாத்மா காலத்ரயவிவர்ஜித: ॥ 69॥
அகி²லாத்மா ஹ்யமேயாத்மா மாநாத்மா மாநவர்ஜித: ।
நித்யப்ரத்யக்ஷரூபாத்மா நித்யப்ரத்யக்ஷநிர்ணய: ॥ 70॥
அந்யஹீநஸ்வபா⁴வாத்மா அந்யஹீநஸ்வயம்ப்ரப:⁴ ।
வித்³யாவித்³யாதி³மேயாத்மா வித்³யாவித்³யாதி³வர்ஜித: ॥ 71॥
நித்யாநித்யவிஹீநாத்மா இஹாமுத்ரவிவர்ஜித: ।
ஶமாதி³ஷட்கஶூந்யாத்மா முமுக்ஷுத்வாதி³வர்ஜித: ॥ 72॥
ஸ்தூ²லதே³ஹவிஹீநாத்மா ஸூக்ஷ்மதே³ஹவிவர்ஜித: ।
காரணாதி³விஹீநாத்மா துரீயாதி³விவர்ஜித: ॥ 73॥
அந்நகோஶவிஹீநாத்மா ப்ராணகோஶவிவர்ஜித: ।
மந:கோஶவிஹீநாத்மா விஜ்ஞாநாதி³விவர்ஜித: ॥ 74॥
ஆநந்த³கோஶஹீநாத்மா பஞ்சகோஶவிவர்ஜித: ।
நிர்விகல்பஸ்வரூபாத்மா ஸவிகல்பவிவர்ஜித: ॥ 75॥
த்³ரு’ஶ்யாநுவித்³த⁴ஹீநாத்மா ஶப்³த³வித்³த⁴விவர்ஜித: ।
ஸதா³ஸமாதி⁴ஶூந்யாத்மா ஆதி³மத்⁴யாந்தவர்ஜித: ॥ 76॥
ப்ரஜ்ஞாநவாக்யஹீநாத்மா அஹம்ப்³ரஹ்மாஸ்மிவர்ஜித: ।
தத்த்வமஸ்யாதி³ஹீநாத்மா அயமாத்மேத்யபா⁴வக: ॥ 77॥
ஓங்காரவாச்யஹீநாத்மா ஸர்வவாச்யவிவர்ஜித: ।
அவஸ்தா²த்ரயஹீநாத்மா அக்ஷராத்மா சிதா³த்மக: ॥ 78॥
ஆத்மஜ்ஞேயாதி³ஹீநாத்மா யத்கிஞ்சிதி³த³மாத்மக: ।
பா⁴நாபா⁴நவிஹீநாத்மா வைதே³ஹீ முக்த ஏவ ஸ: ॥ 79॥
ஆத்மாநமேவ வீக்ஷஸ்வ ஆத்மாநம் போ³த⁴ய ஸ்வகம் ।
ஸ்வமாத்மாநம் ஸ்வயம் பு⁴ங்க்ஷ்வ ஸ்வஸ்தோ² ப⁴வ ஷடா³நந ॥ 80॥
ஸ்வமாத்மநி ஸ்வயம் த்ரு’ப்த:ஸ்வமாத்மாநம் ஸ்வயம் சர ।
ஆத்மாநமேவ மோத³ஸ்வ வைதே³ஹீ முக்திகோ ப⁴வேத்யுபநிஷத் ॥
இதி சதுர்தோ²ऽத்⁴யாய: ॥ 4॥

tejobindu.pdf 19



தேஜோபி³ந்தூ³பநிஷத்

நிதா³கோ⁴ நாம வை முநி: பப்ரச்ச² ரு’பு⁴ம்
ப⁴க³வந்தமாத்மாநாத்மவிவேகமநுப்³ரூஹீதி ।
ஸ ஹோவாச ரு’பு: ⁴ ।
ஸர்வவாசோऽவதி⁴ர்ப்³ரஹ்ம ஸர்வசிந்தாவதி⁴ர்கு³ரு: ।
ஸர்வகாரணகார்யாத்மா கார்யகாரணவர்ஜித: ॥ 1॥
ஸர்வஸங்கல்பரஹித:ஸர்வநாத³மய: ஶிவ: ।
ஸர்வவர்ஜிதசிந்மாத்ர:ஸர்வாநந்த³மய: பர: ॥ 2॥
ஸர்வதேஜ:ப்ரகாஶாத்மா நாதா³நந்த³மயாத்மக: ।
ஸர்வாநுப⁴வநிர்முக்த:ஸர்வத்⁴யாநவிவர்ஜித: ॥ 3॥
ஸர்வநாத³கலாதீத ஏஷ ஆத்மாஹமவ்யய: ।
ஆத்மாநாத்மவிவேகாதி³பே⁴தா³பே⁴த³விவர்ஜித: ॥ 4॥
ஶாந்தாஶாந்தாதி³ஹீநாத்மா நாதா³ந்தர்ஜ்யோதிரூபக: ।
மஹாவாக்யார்த²தோ தூ³ரோ ப்³ரஹ்மாஸ்மீத்யதிதூ³ரத: ॥ 5॥
தச்ச²ப்³த³வர்ஜ்யஸ்த்வம்ஶப்³த³ஹீநோ வாக்யார்த²வர்ஜித: ।
க்ஷராக்ஷரவிஹீநோ யோ நாதா³ந்தர்ஜ்யோதிரேவ ஸ: ॥ 6॥
அக²ண்டை³கரஸோ வாஹமாநந்தோ³ऽஸ்மீதி வர்ஜித: ।
ஸர்வாதீதஸ்வபா⁴வாத்மா நாதா³ந்தர்ஜ்யோதிரேவ ஸ: ॥ 7॥
ஆத்மேதி ஶப்³த³ஹீநோ ய ஆத்மஶப்³தா³ர்த²வர்ஜித: ।
ஸச்சிதா³நந்த³ஹீநோ ய ஏஷைவாத்மா ஸநாதந: ॥ 8॥
ஸ நிர்தே³ஷ்டுமஶக்யோ யோ வேத³வாக்யைரக³ம்யத: ।
யஸ்ய கிஞ்சித்³ப³ஹிர்நாஸ்தி கிஞ்சித³ந்த: கியந்ந ச ॥ 9॥
யஸ்ய லிங்க³ம் ப்ரபஞ்சம் வா ப்³ரஹ்மைவாத்மா ந ஸம்ஶய: ।
நாஸ்தி யஸ்ய ஶரீரம் வா ஜீவோ வா பூ⁴தபௌ⁴திக: ॥ 10॥
நாமரூபாதி³கம் நாஸ்தி போ⁴ஜ்யம் வா போ⁴க³பு⁴க்ச வா ।
ஸத்³வாऽஸத்³வா ஸ்தி²திர்வாபி யஸ்ய நாஸ்தி க்ஷராக்ஷரம் ॥ 11॥
கு³ணம் வா விகு³ணம் வாபி ஸம ஆத்மா ந ஸம்ஶய: ।
யஸ்ய வாச்யம் வாசகம் வா ஶ்ரவணம் மநநம் ச வா ॥ 12॥

கு³ருஶிஷ்யாதி³பே⁴த³ம் வா தே³வலோகா:ஸுராஸுரா: ।
யத்ர த⁴ர்மமத⁴ர்மம் வா ஶுத்³த⁴ம் வாஶுத்³த⁴மண்வபி ॥ 13॥
யத்ர காலமகாலம் வா நிஶ்சய:ஸம்ஶயோ ந ஹி ।
யத்ர மந்த்ரமமந்த்ரம் வா வித்³யாவித்³யே ந வித்³யதே ॥ 14॥
த்³ரஷ்ட்ரு’த³ர்ஶநத்³ரு’ஶ்யம் வா ஈஷந்மாத்ரம் கலாத்மகம் ।
அநாத்மேதி ப்ரஸங்கோ³ வா ஹ்யநாத்மேதி மநோऽபி வா ॥ 15॥
அநாத்மேதி ஜக³த்³வாபி நாஸ்தி நாஸ்தி நிஶ்சிநு ।
ஸர்வஸங்கல்பஶூந்யத்வாத்ஸர்வகார்யவிவர்ஜநாத் ॥ 16॥
கேவலம் ப்³ரஹ்மமாத்ரத்வாந்நாஸ்த்யநாத்மேதி நிஶ்சிநு ।
தே³ஹத்ரயவிஹீநத்வாத்காலத்ரயவிவர்ஜநாத் ॥ 17॥
ஜீவத்ரயகு³ணாபா⁴வாத்தாபத்ரயவிவர்ஜநாத் ।
லோகத்ரயவிஹீநத்வாத்ஸர்வமாத்மேதி ஶாஸநாத் ॥ 18॥
சித்தாபா⁴ச்சிந்தநீயம் தே³ஹாபா⁴வாஜ்ஜரா ந ச ।
பாதா³பா⁴வாத்³க³திர்நாஸ்தி ஹஸ்தாபா⁴வாத்க்ரியா ந ச ॥ 19॥
ம்ரு’த்யுர்நாஸ்தி ஜநாபா⁴வாத்³பு³த்³த்⁴யபா⁴வாத்ஸுகா²தி³கம் ।
த⁴ர்மோ நாஸ்தி ஶுசிர்நாஸ்தி ஸத்யம் நாஸ்தி ப⁴யம் ந ச ॥ 20॥
அக்ஷரோச்சாரணம் நாஸ்தி கு³ருஶிஷ்யாதி³ நாஸ்த்யபி ।
ஏகாபா⁴வே த்³விதீயம் ந ந த்³விதீயே ந சைகதா ॥ 21॥
ஸத்யத்வமஸ்தி சேத்கிஞ்சித³ஸத்யம் ந ச ஸம்ப⁴வேத் ।
அஸத்யத்வம் யதி³ ப⁴வேத்ஸத்யத்வம் ந க⁴டிஷ்யதி ॥ 22॥
ஶுப⁴ம் யத்³யஶுப⁴ம் வித்³தி⁴ அஶுபா⁴ச்சு²ப⁴மிஷ்யதே ।
ப⁴யம் யத்³யப⁴வம் வித்³தி⁴ அப⁴யாத்³ப⁴யமாபதேத் ॥ 23॥
ப³ந்த⁴த்வமபி சேந்மோக்ஷோ ப³ந்தா⁴பா⁴வே க்வ மோக்ஷதா ।
மரணம் யதி³ சேஜ்ஜந்ம ஜந்மாபா⁴வே ம்ரு’திர்ந ச ॥ 24॥
த்வமித்யபி ப⁴வேச்சாஹம் த்வம் நோ சேத³ஹமேவ ந ।
இத³ம் யதி³ ததே³வாஸ்தி தத³பா⁴தி³த³ம் ந ச ॥ 25॥
அஸ்தீதி சேந்நாஸ்தி ததா³ நாஸ்தி சேத³ஸ்தி கிஞ்சந ।
கார்யம் சேத்காரணம் கிஞ்சித்கார்யாபா⁴வே ந காரணம் ॥ 26॥

த்³வைதம் யதி³ ததா³ऽத்³வைதம் த்³வைதாபா⁴வே த்³வயம் ந ச ।
த்³ரு’ஶ்யம் யதி³ த்³ரு’க³ப்யஸ்தி த்³ரு’ஶ்யாபா⁴வே த்³ரு’கே³ந ந ॥ 27॥
அந்தர்யதி³ ப³ஹி:ஸத்யமந்தா பா⁴வே ப³ஹிர்ந ச ।
பூர்ணத்வமஸ்தி சேத்கிஞ்சித³பூர்ணத்வம் ப்ரஸஜ்யதே ॥ 28॥
தஸ்மாதே³தத்க்வசிந்நாஸ்தி த்வம் சாஹம் வா இமே இத³ம் ।
நாஸ்தி த்³ரு’ஷ்டாந்திகம் ஸத்யே நாஸ்தி தா³ர்ஷ்டாந்திகம் ஹ்யஜே ॥ 29॥
பரம்ப்³ரஹ்மாஹமஸ்மீதி ஸ்மரணஸ்ய மநோ ந ஹி ।
ப்³ரஹ்மமாத்ரம் ஜக³தி³த³ம் ப்³ரஹ்மமாத்ரம் த்வமப்யஹம் ॥ 30॥
சிந்மாத்ரம் கேவலம் சாஹம் நாஸ்த்யநாத்ம்யேதி நிஶ்சிநு ।
இத³ம் ப்ரபஞ்சம் நாஸ்த்யேவ நோத்பந்நம் நோ ஸ்தி²தம் க்வசித் ॥ 31॥
சித்தம் ப்ரபஞ்சமித்யாஹுர்நாஸ்தி நாஸ்த்யேவ ஸர்வதா³ ।
ந ப்ரபஞ்சம் ந சித்தாதி³ நாஹங்காரோ ந ஜீவக: ॥ 32॥
மாயாகார்யாதி³கம் நாஸ்தி மாயா நாஸ்தி ப⁴யம் நஹி ।
கர்தா நாஸ்தி க்ரியா நாஸ்தி ஶ்ரவணம் மநநம் நஹி ॥ 33॥
ஸமாதி⁴த்³விதயம் நாஸ்தி மாத்ரு’மாநாதி³ நாஸ்தி ஹி ।
அஜ்ஞாநம் சாபி நாஸ்த்யேவ ஹ்யவிவேகம் கதா³சந ॥ 34॥
அநுப³ந்த⁴சதுஷ்கம் ந ஸம்ப³ந்த⁴த்ரயமேவ ந ।
ந க³ங்கா³ ந க³யா ஸேதுர்ந பூ⁴தம் நாந்யத³ஸ்தி ஹி ॥ 35॥
ந பூ⁴மிர்ந ஜலம் நாக்³நிர்ந ந வாயுர்ந ச க²ம் க்வசித் ।
ந தே³வா ந ச தி³க்பாலா ந வேதா³ ந கு³ரு: க்வசித் ॥ 36॥
ந தூ³ரம் நாஸ்திகம் நாலம் ந மத்⁴யம் ந க்வசித்ஸ்தி²தம் ।
நாத்³வைதம் த்³வைதஸத்யம் வா ஹ்யஸத்யம் வா இத³ம் ந ச ॥ 37॥
ப³ந்த⁴மோக்ஷாதி³கம் நாஸ்தி ஸத்³வாऽஸத்³வா ஸுகா²தி³ வா ।
ஜாதிர்நாஸ்தி க³திர்நாஸ்தி வர்ணோ நாஸ்தி ந லௌகிகம் ॥ 38॥
ஸர்வம் ப்³ரஹ்மேதி நாஸ்த்யேவ ப்³ரஹ்ம இத்யபி நாஸ்தி ஹி ।
சிதி³த்யேவேதி நாஸ்த்யேவ சித³ஹம்பா⁴ஷணம் ந ஹி ॥ 39॥
அஹம் ப்³ரஹ்மாஸ்மி நாஸ்த்யேவ நித்யஶுத்³தோ⁴ऽஸ்மி ந க்வசித் ।

வாசா யது³ச்யதே கிஞ்சிந்மநஸா மநுதே க்வசித் ॥ 40॥
பு³த்³த்⁴யா நிஶ்சிநுதே நாஸ்தி சித்தேந ஜ்ஞாயதே நஹி ।
யோகீ³ யோகா³தி³கம் நாஸ்தி ஸதா³ஸர்வம் ஸதா³ ந ச ॥ 41॥
அஹோராத்ராதி³கம் நாஸ்தி ஸ்நாநத்⁴யாநாதி³கம் நஹி ।
ப்⁴ராந்திரப்⁴ராந்திர்நாஸ்த்யேவ நாஸ்த்யநாத்மேதி நிஶ்சிநு ॥ 42॥
வேத³ஶாஸ்த்ரம் புராணம் ச கார்யம் காரணமீஶ்வர: ।
லோகோ பூ⁴தம் ஜநஸ்த்வைக்யம் ஸர்வம் மித்²யா ந ஸம்ஶய: ॥ 43॥
ப³ந்தோ⁴ மோக்ஷ:ஸுக²ம் து:³க²ம் த்⁴யாநம் சித்தம் ஸுராஸுரா: ।
கௌ³ணம் முக்²யம் பரம் சாந்யத்ஸர்வம் மித்²யா ந ஸம்ஶய: ॥ 44॥
வாசா வத³தி யத்கிஞ்சித்ஸங்கல்பை: கல்ப்யதே ச யத் ।
மநஸா சிந்த்யதே யத்³யத்ஸர்வம் மித்²யா ந ஸம்ஶய: ॥ 45॥
பு³த்³த்⁴யா நிஶ்சீயதே கிஞ்சிச்சித்தே நிஶ்சீயதே க்வசித் ।
ஶாஸ்த்ரை: ப்ரபஞ்ச்யதே யத்³யந்நேத்ரேணைவ நிரீக்ஷ்யதே ॥ 46॥
ஶ்ரோத்ராப்⁴யாம் ஶ்ரூயதே யத்³யத³ந்யத்ஸத்³பா⁴வமேவ ச ।
நேத்ரம் ஶ்ரோத்ரம் கா³த்ரமேவ மித்²யேதி ச ஸுநிஶ்சிதம் ॥ 47॥
இத³மித்யேவ நிர்தி³ஷ்டமயமித்யேவ கல்ப்யதே ।
த்வமஹம் ததி³த³ம் ஸோऽஹமந்யத்ஸத்³பா⁴வமேவ ச ॥ 48॥
யத்³யத்ஸம்பா⁴வ்யதே லோகே ஸர்வஸங்கல்பஸம்ப்⁴ரம: ।
ஸர்வாத்⁴யாஸம் ஸர்வகோ³ப்யம் ஸர்வபோ⁴க³ப்ரபே⁴த³கம் ॥ 49॥
ஸர்வதோ³ஷப்ரபே⁴தா³ச்ச நாஸ்த்யநாத்மேதி நிஶ்சிநு ।
மதீ³யம் ச த்வதீ³யம் ச மமேதி ச தவேதி ச ॥ 50॥
மஹ்யம் துப்⁴யம் மயேத்யாதி³ தத்ஸர்வம் விதத²ம் ப⁴வேத் ।
ரக்ஷகோ விஷ்ணுரித்யாதி³ ப்³ரஹ்மா ஸ்ரு’ஷ்டேஸ்து காரணம் ॥ 51॥
ஸம்ஹாரே ருத்³ர இத்யேவம் ஸர்வம் மித்²யேதி நிஶ்சிநு ।
ஸ்நாநம் ஜபஸ்தபோ ஹோம:ஸ்வாத்⁴யாயோ தே³வபூஜநம் ॥ 52॥
மந்த்ரம் தந்த்ரம் ச ஸத்ஸங்கோ³கு³ணதோ³ஷவிஜ்ரு’ம்ப⁴ணம் ।
அந்த:கரணஸத்³பா⁴வ அவித்³யாஶ்ச ஸம்ப⁴வ: ॥ 53॥

அநேககோடிப்³ரஹ்மாண்ட³ம் ஸர்வம் மித்²யேதி நிஶ்சிநு ।
ஸர்வதே³ஶிகவாக்யோக்திர்யேந கேநாபி நிஶ்சிதம் ॥ 54॥
த்³ரு’ஶ்யதே ஜக³தி யத்³யத்³யத்³யஜ்ஜக³தி வீக்ஷ்யதே ।
வர்ததே ஜக³தி யத்³யத்ஸர்வம் மித்²யேதி நிஶ்சிநு ॥ 55॥
யேந கேநாக்ஷரேணோக்தம் யேந கேந விநிஶ்சிதம் ।
யேந கேநாபி க³தி³தம் யேந கேநாபி மோதி³தம் ॥ 56॥
யேந கேநாபி யத்³த³த்தம் யேந கேநாபி யத்க்ரு’தம் ।
யத்ர யத்ர ஶுப⁴ம் கர்ம யத்ர யத்ர ச து³ஷ்க்ரு’தம் ॥ 57॥
யத்³யத்கரோஷி ஸத்யேந ஸர்வம் மித்²யேதி நிஶ்சிநு ।
த்வமேவ பரமாத்மாஸி த்வமேவ பரமோ கு³ரு: ॥ 58॥
த்வமேவாகாஶரூபோऽஸிஸாக்ஷிஹீநோऽஸிஸர்வதா³ ।
த்வமேவ ஸர்வபா⁴வோऽஸி த்வம் ப்³ரஹ்மாஸி ந ஸம்ஶய: ॥ 59॥
காலஹீநோऽஸி காலோऽஸிஸதா³ ப்³ரஹ்மாஸி சித்³க⁴ந: ।
ஸர்வத:ஸ்வஸ்வரூபோऽஸி சைதந்யக⁴நவாநஸி ॥ 60॥
ஸத்யோऽஸிஸித்³தோ⁴ऽஸிஸநாதநோऽஸி

முக்தோऽஸி மோக்ஷோऽஸி முதா³ம்ரு’தோऽஸி ।
தே³வோऽஸி ஶாந்தோऽஸி நிராமயோऽஸி

ப்³ரஹ்மாஸி பூர்ணோऽஸி பராத்பரோऽஸி ॥ 61॥
ஸமோऽஸிஸச்சாபி ஸநாதநோऽஸி

ஸத்யாதி³வாக்யை: ப்ரதிபோ³தி⁴தோऽஸி ।
ஸர்வாங்க³ஹீநோऽஸிஸதா³ஸ்தி²தோऽஸி

ப்³ரஹ்மேந்த்³ரருத்³ராதி³விபா⁴விதோऽஸி ॥ 62॥
ஸர்வப்ரபஞ்சப்⁴ரமவர்ஜிதோऽஸி

ஸர்வேஷு பூ⁴தேஷு ச பா⁴ஸிதோऽஸி ।
ஸர்வத்ர ஸங்கல்பவிவர்ஜிதோऽஸி

ஸர்வாக³மாந்தார்த²விபா⁴விதோऽஸி ॥ 63॥
ஸர்வத்ர ஸந்தோஷஸுகா²ஸநோऽஸி

ஸர்வத்ர க³த்யாதி³விவர்ஜிதோऽஸி ।
ஸர்வத்ர லக்ஷ்யாதி³விவர்ஜிதோऽஸி

த்⁴யாதோऽஸி விஷ்ண்வாதி³ஸுரைரஜஸ்ரம் ॥ 64॥
சிதா³காரஸ்வரூபோऽஸி சிந்மாத்ரோऽஸி நிரங்குஶ: ।
ஆத்மந்யேவ ஸ்தி²தோऽஸி த்வம் ஸர்வஶூந்யோऽஸி நிர்கு³ண: ॥ 65॥
ஆநந்தோ³ऽஸி பரோऽஸி த்வமேக ஏவாத்³விதீயக: ।
சித்³க⁴நாநந்த³ரூபோऽஸி பரிபூர்ணஸ்வரூபக: ॥ 66॥
ஸத³ஸி த்வமஸி ஜ்ஞோऽஸி ஸோऽஸி ஜாநாஸி வீக்ஷஸி ।
ஸச்சிதா³நந்த³ரூபோऽஸி வாஸுதே³வோऽஸி வை ப்ரபு: ⁴ ॥ 67॥
அம்ரு’தோऽஸி விபு⁴ஶ்சாஸி சஞ்சலோ ஹ்யசலோ ஹ்யஸி ।
ஸர்வோऽஸிஸர்வஹீநோऽஸி ஶாந்தாஶாந்தவிவர்ஜித: ॥ 68॥
ஸத்தாமாத்ரப்ரகாஶோऽஸிஸத்தாஸாமாந்யகோ ஹ்யஸி ।
நித்யஸித்³தி⁴ஸ்வரூபோऽஸிஸர்வஸித்³தி⁴விவர்ஜித: ॥ 69॥
ஈஷந்மாத்ரவிஶூந்யோऽஸி அணுமாத்ரவிவர்ஜித: ।
அஸ்தித்வவர்ஜிதோऽஸி த்வம் நாஸ்தித்வாதி³விவர்ஜித: ॥ 70॥
லக்ஷ்யலக்ஷணஹீநோऽஸி நிர்விகாரோ நிராமய: ।
ஸர்வநாதா³ந்தரோऽஸி த்வம் கலாகாஷ்டா²விவர்ஜித: ॥ 71॥
ப்³ரஹ்மவிஷ்ண்வீஶஹீநோऽஸிஸ்வஸ்வரூபம் ப்ரபஶ்யஸி ।
ஸ்வஸ்வரூபாவஶேஷோऽஸிஸ்வாநந்தா³ப்³தௌ⁴ நிமஜ்ஜஸி ॥ 72॥
ஸ்வாத்மராஜ்யே ஸ்வமேவாஸி ஸ்வயம்பா⁴வவிவர்ஜித: ।
ஶிஷ்டபூர்ணஸ்வரூபோऽஸிஸ்வஸ்மாத்கிஞ்சிந்ந பஶ்யஸி ॥ 73॥
ஸ்வஸ்வரூபாந்ந சலஸி ஸ்வஸ்வரூபேண ஜ்ரு’ம்ப⁴ஸி ।
ஸ்வஸ்வரூபாத³நந்யோऽஸிஹ்யஹமேவாஸி நிஶ்சிநு ॥ 74॥
இத³ம் ப்ரபஞ்சம் யத்கிஞ்சித்³யத்³யஜ்ஜக³தி வித்³யதே ।
த்³ரு’ஶ்யரூபம் ச த்³ரு’க்³ரூபம் ஸர்வம் ஶஶவிஷாணவத் ॥ 75॥
பூ⁴மிராபோऽநலோ வாயு: க²ம் மநோ பு³த்³தி⁴ரேவ ச ।
அஹங்காரஶ்ச தேஜஶ்ச லோகம் பு⁴வநமண்ட³லம் ॥ 76॥
நாஶோ ஜந்ம ச ஸத்யம் ச புண்யபாபஜயாதி³கம் ।
ராக:³ காம: க்ரோத⁴லோபௌ⁴ த்⁴யாநம் த்⁴யேயம் கு³ணம் பரம் ॥ 77॥

கு³ருஶிஷ்யோபதே³ஶாதி³ராதி³ரந்தம் ஶமம் ஶுப⁴ம் ।
பூ⁴தம் ப⁴வ்யம் வர்தமாநம் லக்ஷ்யம் லக்ஷணமத்³வயம் ॥ 78॥
ஶமோ விசார:ஸந்தோஷோ போ⁴க்த்ரு’போ⁴ஜ்யாதி³ரூபகம் ।
யமாத்³யஷ்டாங்க³யோக³ம் ச க³மநாக³மநாத்மகம் ॥ 79॥
ஆதி³மத்⁴யாந்தரங்க³ம் ச க்³ராஹ்யம் த்யாஜ்யம் ஹரி: ஶிவ: ।
இந்த்³ரியாணி மநஶ்சைவ அவஸ்தா²த்ரிதயம் ததா² ॥ 80॥
சதுர்விம்ஶதிதத்த்வம் ச ஸாத⁴நாநாம் சதுஷ்டயம் ।
ஸஜாதீயம் விஜாதீயம் லோகா பூ⁴ராத³ய: க்ரமாத் ॥ 81॥
ஸர்வவர்ணாஶ்ரமாசாரம் மந்த்ரதந்த்ராதி³ஸங்க்³ரஹம் ।
வித்³யாவித்³யாதி³ரூபம் ச ஸர்வவேத³ம் ஜடா³ஜட³ம் ॥ 82॥
ப³ந்த⁴மோக்ஷவிபா⁴க³ம் ச ஜ்ஞாநவிஜ்ஞாநரூபகம் ।
போ³தா⁴போ³த⁴ஸ்வரூபம் வா த்³வைதாத்³வைதாதி³பா⁴ஷணம் ॥ 83॥
ஸர்வவேதா³ந்தஸித்³தா⁴ந்தம் ஸர்வஶாஸ்த்ரார்த²நிர்ணயம் ।
அநேகஜீவஸத்³பா⁴வமேகஜீவாதி³நிர்ணயம் ॥ 84॥
யத்³யத்³த்⁴யாயதி சித்தேந யத்³யத்ஸங்கல்பதே க்வசித் ।
பு³த்³த்⁴யா நிஶ்சீயதே யத்³யத்³கு³ருணா ஸம்ஶ‍்ரு’ணோதி யத் ॥ 85॥
யத்³யத்³வாசா வ்யாகரோதி யத்³யதா³சார்யபா⁴ஷணம் ।
யத்³யத்ஸ்வரேந்த்³ரியைர்பா⁴வ்யம் யத்³யந்மீமாம்ஸதே ப்ரு’த²க் ॥ 86॥
யத்³யந்ந்யாயேந நிர்ணீதம் மஹத்³பி⁴ர்வேத³பாரகை:³ ।
ஶிவ:க்ஷரதி லோகாந்வை விஷ்ணு: பாதி ஜக³த்த்ரயம் ॥ 87॥
ப்³ரஹ்மா ஸ்ரு’ஜதி லோகாந்வை ஏவமாதி³க்ரியாதி³கம் ।
யத்³யத³ஸ்தி புராணேஷு யத்³யத்³வேதே³ஷு நிர்ணயம் ॥ 88॥
ஸர்வோபநிஷதா³ம் பா⁴வம் ஸர்வம் ஶஶவிஷாணவத் ।
தே³ஹோऽஹமிதி ஸங்கல்பம் தத³ந்த:கரணம் ஸ்ம்ரு’தம் ॥ 89॥
தே³ஹோऽஹமிதி ஸங்கல்போ மஹத்ஸம்ஸார உச்யதே ।
தே³ஹோऽஹமிதி ஸங்கல்பஸ்தத்³ப³ந்த⁴மிதி சோச்யதே ॥ 90॥
தே³ஹோऽஹமிதி ஸங்கல்பஸ்தத்³து:³க²மிதி சோச்யதே ।
தே³ஹோऽஹமிதி யத்³பா⁴நம் ததே³வ நரகம் ஸ்ம்ரு’தம் ॥ 91॥

தே³ஹோऽஹமிதி ஸங்கல்போ ஜக³த்ஸர்வமிதீர்யதே ।
தே³ஹோऽஹமிதி ஸங்கல்போ ஹ்ரு’த³யக்³ரந்தி²ரீரிதி: ॥ 92॥
தே³ஹோऽஹமிதி யஜ்ஜ்ஞாநம் ததே³வாஜ்ஞாநமுச்யதே ।
தே³ஹோऽஹமிதி யஜ்ஜ்ஞாநம் தத³ஸத்³பா⁴வமேவ ச ॥ 93॥
தே³ஹோऽஹமிதி யா பு³த்³தி: ⁴ ஸா சாவித்³யேதி ப⁴ண்யதே ।
தே³ஹோऽஹமிதி யஜ்ஜ்ஞாநம் ததே³வ த்³வைதமுச்யதே ॥ 94॥
தே³ஹோऽஹமிதி ஸங்கல்ப:ஸத்யஜீவ:ஸ ஏவ ஹி ।
தே³ஹோऽஹமிதி யஜ்ஜ்ஞாநம் பரிச்சி²ந்நமிதீரிதம் ॥ 95॥
தே³ஹோऽஹமிதி ஸங்கல்போ மஹாபாபமிதி ஸ்பு²டம் ।
தே³ஹோऽஹமிதி யா பு³த்³தி⁴ஸ்த்ரு’ஷ்ணா தோ³ஷாமய: கில ॥ 96॥
யத்கிஞ்சித³பி ஸங்கல்பஸ்தாபத்ரயமிதீரிதம் ।
காமம் க்ரோத⁴ம் ப³ந்த⁴நம் ஸர்வது:³க²ம்

விஶ்வம் தோ³ஷம் காலநாநாஸ்வரூபம் ।
யத்கிஞ்சேத³ம் ஸர்வஸங்கல்பஜாலம்

தத்கிஞ்சேத³ம் மாநஸம் ஸோம வித்³தி⁴ ॥ 97॥
மந ஏவ ஜக³த்ஸர்வம் மந ஏவ மஹாரிபு: ।
மந ஏவ ஹி ஸம்ஸாரோ மந ஏவ ஜக³த்த்ரயம் ॥ 98॥
மந ஏவ மஹத்³து:³க²ம் மந ஏவ ஜராதி³கம் ।
மந ஏவ ஹி காலஶ்ச மந ஏவ மலம் ததா² ॥ 99॥
மந ஏவ ஹி ஸங்கல்போ மந ஏவ ஹி ஜீவக: ।
மந ஏவ ஹி சித்தம் ச மநோऽஹங்கார ஏவ ச ॥ 100॥
மந ஏவ மஹத்³ப³ந்த⁴ம் மநோऽந்த:கரணம் ச தத் ।
மந ஏவ ஹி பூ⁴மிஶ்ச மந ஏவ ஹி தோயகம் ॥ 101॥
மந ஏவ ஹி தேஜஶ்ச மந ஏவ மருந்மஹாந் ।
மந ஏவ ஹி சாகாஶம் மந ஏவ ஹி ஶப்³த³கம் ॥ 102॥
ஸ்பர்ஶம் ரூபம் ரஸம் க³ந்த⁴ம் கோஶா: பஞ்ச மநோப⁴வா: ।
ஜாக்³ரத்ஸ்வப்நஸுஷுப்த்யாதி³ மநோமயரிதீரிதம் ॥ 103॥

தி³க்பாலா வஸவோ ருத்³ரா ஆதி³த்யாஶ்ச மநோமயா: ।
த்³ரு’ஶ்யம் ஜட³ம் த்³வந்த்³வஜாதமஜ்ஞாநம் மாநஸம் ஸ்ம்ரு’தம் ॥ 104॥
ஸங்கல்பமேவ யத்கிஞ்சித்தத்தந்நாஸ்தீதி நிஶ்சிநு ।
நாஸ்தி நாஸ்தி ஜக³த்ஸர்வம் கு³ருஶிஷ்யாதி³கம் நஹீத்யுபநிஷத் ॥ 105॥
இதி பஞ்சமோऽத்⁴யாய: ॥ 5॥

ரு’பு:⁴ ॥ ஸர்வம் ஸச்சிந்மயம் வித்³தி⁴ ஸர்வம் ஸச்சிந்மயம் ததம் ।
ஸச்சிதா³நந்த³மத்³வைதம் ஸச்சிதா³நந்த³மத்³வயம் ॥ 1॥
ஸச்சிதா³நந்த³மாத்ரம் ஹி ஸச்சிதா³நந்த³மந்யகம் ।
ஸச்சிதா³நந்த³ரூபோऽஹம் ஸச்சிதா³நந்த³மேவ க²ம் ॥ 2॥
ஸச்சிதா³நந்த³மேவ த்வம் ஸச்சிதா³நந்த³கோऽஸ்ம்யஹம் ।
மநோபு³த்³தி⁴ரஹங்காரசித்தஸங்கா⁴தகா அமீ ॥ 3॥
ந த்வம் நாஹம் ந சாந்யத்³வா ஸர்வம் ப்³ரஹ்மைவ கேவலம் ।
ந வாக்யம் ந பத³ம் வேத³ம் நாக்ஷரம் ந ஜட³ம் க்வசித் ॥ 4॥
ந மத்⁴யம் நாதி³ நாந்தம் வா ந ஸத்யம் ந நிப³ந்த⁴ஜம் ।
ந து:³க²ம் ந ஸுக²ம் பா⁴வம் ந மாயா ப்ரக்ரு’திஸ்ததா² ॥ 5॥
ந தே³ஹம் ந முக²ம் க்⁴ராணம் ந ஜிஹ்வா ந ச தாலுநீ ।
ந த³ந்தோஷ்டௌ²லலாடம் ச நிஶ்வாஸோச்ச்²வாஸ ஏவ ச ॥ 6॥
ந ஸ்வேத³மஸ்தி² மாம்ஸம் ச ந ரக்தம் ந ச மூத்ரகம் ।
ந தூ³ரம் நாந்திகம் நாங்க³ம் நோத³ரம் ந கிரீடகம் ॥ 7॥
ந ஹஸ்தபாத³சலநம் ந ஶாஸ்த்ரம் ந ச ஶாஸநம் ।
ந வேத்தா வேத³நம் வேத்³யம் ந ஜாக்³ரத்ஸ்வப்நஸுப்தய: ॥ 8॥
துர்யாதீதம் ந மே கிஞ்சித்ஸர்வம் ஸச்சிந்மயம் ததம் ।
நாத்⁴யாத்மிகம் நாதி⁴பூ⁴தம் நாதி⁴தை³வம் ந மாயிகம் ॥ 9॥
ந விஶ்வதைஜஸ: ப்ராஜ்ஞோ விராட்ஸூத்ராத்மகேஶ்வர: ।
ந க³மாக³மசேஷ்டா ச ந நஷ்டம் ந ப்ரயோஜநம் ॥ 10॥
த்யாஜ்யம் க்³ராஹ்யம் ந தூ³ஷ்யம் வா ஹ்யமேத்⁴யாமேத்⁴யகம் ததா² ।
ந பீநம் ந க்ரு’ஶம் க்லேத³ம் ந காலம் தே³ஶபா⁴ஷணம் ॥ 11॥

ந ஸர்வம் ந ப⁴யம் த்³வைதம் ந வ்ரு’க்ஷத்ரு’ணபர்வதா: ।
ந த்⁴யாநம் யோக³ஸம்ஸித்³தி⁴ர்ந ப்³ரஹ்மவைஶ்யக்ஷத்ரகம் ॥ 12॥
ந பக்ஷீ ந ம்ரு’கோ³ நாங்கீ³ ந லோபோ⁴ மோஹ ஏவ ச ।
ந மதோ³ ந ச மாத்ஸர்யம் காமக்ரோதா⁴த³யஸ்ததா² ॥ 13॥
ந ஸ்த்ரீஶூத்³ரபி³டா³லாதி³ ப⁴க்ஷ்யபோ⁴ஜ்யாதி³கம் ச யத் ।
ந ப்ரௌட⁴ஹீநோ நாஸ்திக்யம் ந வார்தாவஸரோऽதி ஹி ॥ 14॥
ந லௌகிகோ ந லோகோ வா ந வ்யாபாரோ ந மூட⁴தா ।
ந போ⁴க்தா போ⁴ஜநம் போ⁴ஜ்யம் ந பாத்ரம் பாநபேயகம் ॥ 15॥
ந ஶத்ருமித்ரபுத்ராதி³ர்ந மாதா ந பிதா ஸ்வஸா ।
ந ஜந்ம ந ம்ரு’திர்வ்ரு’த்³தி⁴ர்ந தே³ஹோऽஹமிதி ப்⁴ரம: ॥ 16॥
ந ஶூந்யம் நாபி சாஶூந்யம் நாந்த:கரணஸம்ஸ்ரு’தி: ।
ந ராத்ரிர்ந தி³வா நக்தம் ந ப்³ரஹ்மா ந ஹரி: ஶிவ: ॥ 17॥
ந வாரபக்ஷமாஸாதி³ வத்ஸரம் ந ச சஞ்சலம் ।
ந ப்³ரஹ்மலோகோ வைகுண்டோ² ந கைலாஸோ ந சாந்யக: ॥ 18॥
ந ஸ்வர்கோ³ ந ச தே³வேந்த்³ரோ நாக்³நிலோகோ ந சாக்³நிக: ।
ந யமோ யமலோகோ வா ந லோகா லோகபாலகா: ॥ 19॥
ந பூ⁴ர்பு⁴வ:ஸ்வஸ்த்ரைலோக்யம் ந பாதாலம் ந பூ⁴தலம் ।
நாவித்³யா ந ச வித்³யா ச ந மாயா ப்ரக்ரு’திர்ஜடா³ ॥ 20॥
ந ஸ்தி²ரம் க்ஷணிகம் நாஶம் ந க³திர்ந ச தா⁴வநம் ।
ந த்⁴யாதவ்யம் ந மே த்⁴யாநம் ந மந்த்ரோ ந ஜப: க்வசித் ॥ 21॥
ந பதா³ர்தா² ந பூஜார்ஹம் நாபி⁴ஷேகோ ந சார்சநம் ।
ந புஷ்பம் ந ப²லம் பத்ரம் க³ந்த⁴புஷ்பாதி³தூ⁴பகம் ॥ 22॥
ந ஸ்தோத்ரம் ந நமஸ்காரோ ந ப்ரத³க்ஷிணமண்வபி ।
ந ப்ரார்த²நா ப்ரு’த²க்³பா⁴வோ ந ஹவிர்நாக்³நிவந்த³நம் ॥ 23॥
ந ஹோமோ ந ச கர்மாணி ந து³ர்வாக்யம் ஸுபா⁴ஷணம் ।
ந கா³யத்ரீ ந வா ஸந்தி⁴ர்ந மநஸ்யம் ந து:³ஸ்தி²தி: ॥ 24॥
ந து³ராஶா ந து³ஷ்டாத்மா ந சாண்டா³லோ ந பௌல்கஸ: ।

ந து:³ஸஹம் து³ராலாபம் ந கிராதோ ந கைதவம் ॥ 25॥
ந பக்ஷபாதம் ந பக்ஷம் வா ந விபூ⁴ஷணதஸ்கரௌ ।
ந ச த³ம்போ⁴ தா³ம்பி⁴கோ வா ந ஹீநோ நாதி⁴கோ நர: ॥ 26॥
நைகம் த்³வயம் த்ரயம் துர்யம் ந மஹத்வம் ந சால்பதா ।
ந பூர்ணம் ந பரிச்சி²ந்நம் ந காஶீ ந வ்ரதம் தப: ॥ 27॥
ந கோ³த்ரம் ந குலம் ஸூத்ரம் ந விபு⁴த்வம் ந ஶூந்யதா ।
ந ஸ்த்ரீ ந யோஷிந்நோ வ்ரு’த்³தா⁴ ந கந்யா ந விதந்துதா ॥ 28॥
ந ஸூதகம் ந ஜாதம் வா நாந்தர்முக²ஸுவிப்⁴ரம: ।
ந மஹாவாக்யமைக்யம் வா நாணிமாதி³விபூ⁴தய: ॥ 29॥
ஸர்வசைதந்யமாத்ரத்வாத்ஸர்வதோ³ஷ:ஸதா³ ந ஹி ।
ஸர்வம் ஸந்மாத்ரரூபத்வாத்ஸச்சிதா³நந்த³மாத்ரகம் ॥ 30॥
ப்³ரஹ்மைவ ஸர்வம் நாந்யோऽஸ்தி தத³ஹம் தத³ஹம் ததா² ।
ததே³வாஹம் ததே³வாஹம் ப்³ரஹ்மைவாஹம் ஸநாதநம் ॥ 31॥
ப்³ரஹ்மைவாஹம் ந ஸம்ஸாரீ ப்³ரஹ்மைவாஹம் ந மே மந: ।
ப்³ரஹ்மைவாஹம் ந மே பு³த்³தி⁴ர்ப்³ரஹ்மைவாஹம் ந சேந்த்³ரிய: ॥ 32॥
ப்³ரஹ்மைவாஹம் ந தே³ஹோऽஹம் ப்³ரஹ்மைவாஹம் ந கோ³சர: ।
ப்³ரஹ்மைவாஹம் ந ஜீவோऽஹம் ப்³ரஹ்மைவாஹம் ந பே⁴த³பூ: ⁴ ॥ 33॥
ப்³ரஹ்மைவாஹம் ஜடோ³ நாஹமஹம் ப்³ரஹ்ம ந மே ம்ரு’தி: ।
ப்³ரஹ்மைவாஹம் ந ச ப்ராணோ ப்³ரஹ்மைவாஹம் பராத்பர: ॥ 34॥
இத³ம் ப்³ரஹ்ம பரம் ப்³ரஹ்ம ஸத்யம் ப்³ரஹ்ம ப்ரபு⁴ர்ஹி ஸ: ।
காலோ ப்³ரஹ்ம கலா ப்³ரஹ்ம ஸுக²ம் ப்³ரஹ்ம ஸ்வயம்ப்ரப⁴ம் ॥ 35॥
ஏகம் ப்³ரஹ்ம த்³வயம் ப்³ரஹ்ம மோஹோ ப்³ரஹ்ம ஶமாதி³கம் ।
தோ³ஷோ ப்³ரஹ்ம கு³ணோ ப்³ரஹ்ம த³ம: ஶாந்தம் விபு: ⁴ ப்ரபு:⁴ ॥ 36॥
லோகோ ப்³ரஹ்ம கு³ருர்ப்³ரஹ்ம ஶிஷ்யோ ப்³ரஹ்ம ஸதா³ஶிவ: ।
பூர்வம் ப்³ரஹ்ம பரம் ப்³ரஹ்ம ஶுத்³த⁴ம் ப்³ரஹ்ம ஶுபா⁴ஶுப⁴ம் ॥ 37॥
ஜீவ ஏவ ஸதா³ ப்³ரஹ்ம ஸச்சிதா³நந்த³மஸ்ம்யஹம் ।
ஸர்வம் ப்³ரஹ்மமயம் ப்ரோக்தம் ஸர்வம் ப்³ரஹ்மமயம் ஜக³த் ॥ 38॥

ஸ்வயம் ப்³ரஹ்ம ந ஸந்தே³ஹ:ஸ்வஸ்மாத³ந்யந்ந கிஞ்சந ।
ஸர்வமாத்மைவ ஶுத்³தா⁴த்மா ஸர்வம் சிந்மாத்ரமத்³வயம் ॥ 39॥
நித்யநிர்மலரூபாத்மா ஹ்யாத்மநோऽந்யந்ந கிஞ்சந ।
அணுமாத்ரலஸத்³ரூபமணுமாத்ரமித³ம் ஜக³த் ॥ 40॥
அணுமாத்ரம் ஶரீரம் வா ஹ்யணுமாத்ரமஸத்யகம் ।
அணுமாத்ரமசிந்த்யம் வா சிந்த்யம் வா ஹ்யணுமாத்ரகம் ॥ 41॥
ப்³ரஹ்மைவ ஸர்வம் சிந்மாத்ரம் ப்³ரஹ்மமாத்ரம் ஜக³த்த்ரயம் ।
ஆநந்த³ம் பரமாநந்த³மந்யத்கிஞ்சிந்ந கிஞ்சந ॥ 42॥
சைதந்யமாத்ரமோங்காரம் ப்³ரஹ்மைவ ஸகலம் ஸ்வயம் ।
அஹமேவ ஜக³த்ஸர்வமஹமேவ பரம் பத³ம் ॥ 43॥
அஹமேவ கு³ணாதீத அஹமேவ பராத்பர: ।
அஹமேவ பரம் ப்³ரஹ்ம அஹமேவ கு³ரோர்கு³ரு: ॥ 44॥
அஹமேவாகி²லாதா⁴ர அஹமேவ ஸுகா²த்ஸுக²ம் ।
ஆத்மநோऽந்யஜ்ஜக³ந்நாஸ்தி ஆத்மநோऽந்யத்ஸுக²ம் ந ச ॥ 45॥
ஆத்மநோऽந்யா க³திர்நாஸ்தி ஸர்வமாத்மமயம் ஜக³த் ।
ஆத்மநோऽந்யந்நஹி க்வாபி ஆத்மநோऽந்யத்த்ரு’ணம் நஹி ॥ 46॥
ஆத்மநோऽந்யத்துஷம் நாஸ்தி ஸர்வமாத்மமயம் ஜக³த் ।
ப்³ரஹ்மமாத்ரமித³ம் ஸர்வம் ப்³ரஹ்மமாத்ரமஸந்ந ஹி ॥ 47॥
ப்³ரஹ்மமாத்ரம் ஶ்ருதம் ஸர்வம் ஸ்வயம் ப்³ரஹ்மைவ கேவலம் ।
ப்³ரஹ்மமாத்ரம் வ்ரு’தம் ஸர்வம் ப்³ரஹ்மமாத்ரம் ரஸம் ஸுக²ம் ॥ 48॥
ப்³ரஹ்மமாத்ரம் சிதா³காஶம் ஸச்சிதா³நந்த³மவ்யயம் ।
ப்³ரஹ்மணோऽந்யதரந்நாஸ்தி ப்³ரஹ்மணோऽந்யஜ்ஜக³ந்ந ச ॥ 49॥
ப்³ரஹ்மணோऽந்யத³ஹ நாஸ்தி ப்³ரஹ்மணோऽந்யத்ப²லம் நஹி ।
ப்³ரஹ்மணோऽந்யத்த்ரு’ணம் நாஸ்தி ப்³ரஹ்மணோऽந்யத்பத³ம் நஹி ॥ 50॥
ப்³ரஹ்மணோऽந்யத்³கு³ருர்நாஸ்தி ப்³ரஹ்மணோऽந்யமஸத்³வபு: ।
ப்³ரஹ்மணோऽந்யந்ந சாஹந்தா த்வத்தேத³ந்தே நஹி க்வசித் ॥ 51॥
ஸ்வயம் ப்³ரஹ்மாத்மகம் வித்³தி⁴ ஸ்வஸ்மாத³ந்யந்ந கிஞ்சந ।
யத்கிஞ்சித்³த்³ரு’ஶ்யதே லோகே யத்கிஞ்சித்³பா⁴ஷ்யதே ஜநை: ॥ 52॥

யத்கிஞ்சித்³பு⁴ஜ்யதே க்வாபி தத்ஸர்வமஸதே³வ ஹி ।
கர்த்ரு’பே⁴த³ம் க்ரியாபே⁴த³ம் கு³ணபே⁴த³ம் ரஸாதி³கம் ॥ 53॥
லிங்க³பே⁴த³மித³ம் ஸர்வமஸதே³வ ஸதா³ஸுக²ம் ।
காலபே⁴த³ம் தே³ஶபே⁴த³ம் வஸ்துபே⁴த³ம் ஜயாஜயம் ॥ 54॥
யத்³யத்³பே⁴த³ம் ச தத்ஸர்வமஸதே³வ ஹி கேவலம் ।
அஸத³ந்த:கரணகமஸதே³வேந்த்³ரியாதி³கம் ॥ 55॥
அஸத்ப்ராணாதி³கம் ஸர்வம் ஸங்கா⁴தமஸதா³த்மகம் ।
அஸத்யம் பஞ்சகோஶாக்²யமஸத்யம் பஞ்ச தே³வதா: ॥ 56॥
அஸத்யம் ஷட்³விகாராதி³அஸத்யமரிவர்க³கம் ।
அஸத்யம் ஷட்³ரு’துஶ்சைவ அஸத்யம் ஷட்³ரஸஸ்ததா² ॥ 57॥
ஸச்சிதா³நந்த³மாத்ரோऽஹமநுத்பந்நமித³ம் ஜக³த் ।
ஆத்மைவாஹம் பரம் ஸத்யம் நாந்யா:ஸம்ஸாரத்³ரு’ஷ்டய: ॥ 58॥
ஸத்யமாநந்த³ரூபோऽஹம் சித்³க⁴நாநந்த³விக்³ரஹ: ।
அஹமேவ பராநந்த³அஹமேவ பராத்பர: ॥ 59॥
ஜ்ஞாநாகாரமித³ம் ஸர்வம் ஜ்ஞாநாநந்தோ³ऽஹமத்³வய: ।
ஸர்வப்ரகாஶரூபோऽஹம் ஸர்வாபா⁴வஸ்வரூபகம் ॥ 60॥
அஹமேவ ஸதா³ பா⁴மீத்யேவம் ரூபம் குதோऽப்யஸத் ।
த்வமித்யேவம் பரம் ப்³ரஹ்ம சிந்மயாநந்த³ரூபவாந் ॥ 61॥
சிதா³காரம் சிதா³காஶம் சிதே³வ பரமம் ஸுக²ம் ।
ஆத்மைவாஹமஸந்நாஹம் கூடஸ்தோ²ऽஹம் கு³ரு: பர: ॥ 62॥
ஸச்சிதா³நந்த³மாத்ரோऽஹமநுத்பந்நமித³ம் ஜக³த் ।
காலோ நாஸ்தி ஜக³ந்நாஸ்தி மாயாப்ரக்ரு’திரேவ ந ॥ 63॥
அஹமேவ ஹரி:ஸாக்ஷாத³ஹமேவ ஸதா³ஶிவ: ।
ஶுத்³த⁴சைதந்யபா⁴வோऽஹம் ஶுத்³த⁴ஸத்த்வாநுபா⁴வந: ॥ 64॥
அத்³வயாநந்த³மாத்ரோऽஹம் சித்³க⁴நைகரஸோऽஸ்ம்யஹம் ।
ஸர்வம் ப்³ரஹ்மைவ ஸததம் ஸர்வம் ப்³ரஹ்மைவ கேவலம் ॥ 65॥
ஸர்வம் ப்³ரஹ்மைவ ஸததம் ஸர்வம் ப்³ரஹ்மைவ சேதநம் ।

ஸர்வாந்தர்யாமிரூபோऽஹம் ஸர்வஸாக்ஷித்வலக்ஷண: ॥ 66॥
பரமாத்மா பரம் ஜ்யோதி: பரம் தா⁴ம பரா க³தி: ।
ஸர்வவேதா³ந்தஸாரோऽஹம் ஸர்வஶாஸ்த்ரஸுநிஶ்சித: ॥ 67॥
யோகா³நந்த³ஸ்வரூபோऽஹம் முக்²யாநந்த³மஹோத³ய: ।
ஸர்வஜ்ஞாநப்ரகாஶோऽஸ்மி முக்²யவிஜ்ஞாநவிக்³ரஹ: ॥ 68॥
துர்யாதுர்யப்ரகாஶோऽஸ்மி துர்யாதுர்யாதி³வர்ஜித: ।
சித³க்ஷ்ரோऽந் ஸத்யோऽஹம் வாஸுத³வோऽஜரரோऽமர: ॥ 69॥
அஹம் ப்³ரஹ்ம சிதா³காஶம் நித்யம் ப்³ரஹ்ம நிரஞ்ஜநம் ।
ஶுத்³த⁴ம் பு³த்³த⁴ம் ஸதா³முக்தமநாமகமரூபகம் ॥ 70॥
ஸச்சிதா³நந்த³ரூபோऽஹமநுந்த்பந்நமித³ம் ஜக³த் ।
ஸத்யாஸத்யம் ஜக³ந்நாஸ்தி ஸங்கல்பகலநாதி³கம் ॥ 71॥
நித்யாநந்த³மயம் ப்³ரஹ்ம கேவலம் ஸர்வதா³ஸ்வயம் ।
அநந்தமவ்யயம் ஶாந்தமேகரூபமநாமயம் ॥ 72॥
மத்தோऽந்யத³ஸ்தி சேந்மித்²யா யதா² மருமரீசிகா ।
வந்த்⁴யாகுமாரவசநே பீ⁴திஶ்சேத³ஸ்தி கிஞ்சந ॥ 73॥
ஶஶஶ‍்ரு’ங்கே³ண நாகே³ந்த்³ரோ ம்ரு’தஶ்சேஜ்ஜக³த³ஸ்தி தத் ।
ம்ரு’க³த்ரு’ஷ்ணாஜலம் பீத்வா த்ரு’ப்தஶ்சேத³ஸ்த்வித³ம் ஜக³த் ॥ 74॥
நரஶ‍்ரு’ங்கே³ண நஷ்டஶ்சேத்கஶ்சித³ஸ்த்வித³மேவ ஹி ।
க³ந்த⁴ர்வநக³ரே ஸத்யே ஜக³த்³ப⁴வதி ஸர்வதா³ ॥ 75॥
க³க³நே நீலிமாஸத்யே ஜக³த்ஸத்யம் ப⁴விஷ்யதி ।
ஶுக்திகாரஜதம் ஸத்யம் பூ⁴ஷணம் சேஜ்ஜக³த்³ப⁴வேத் ॥ 76॥
ரஜ்ஜுஸர்பேண த³ஷ்டஶ்சேந்நரோ ப⁴வது ஸம்ஸ்ரு’தி: ।
ஜாதரூபேண பா³ணேந ஜ்வாலாக்³நௌ நாஶிதே ஜக³த் ॥ 77॥
விந்த்⁴யாடவ்யாம் பாயஸாந்நமஸ்தி சேஜ்ஜக³து³த்³ப⁴வ: ।
ரம்பா⁴ஸ்தம்பே⁴ந காஷ்டே²ந பாகஸித்³தௌ⁴ ஜக³த்³ப⁴வேத் ॥ 78॥
ஸத்³ய:குமாரிகரூபை: பாகே ஸித்³தே⁴ ஜக³த்³ப⁴வேத் ।
சித்ரஸ்த²தீ³பைஸ்தமஸோ நாஶஶ்சேத³ஸ்த்வித³ம் ஜக³த் ॥ 79॥

மாஸாத்பூர்வம் ம்ரு’தோ மர்த்யோ ஹ்யாக³தஶ்சேஜ்ஜக³த்³ப⁴வேத் ।
தக்ரம் க்ஷீரஸ்வரூபம் சேத்க்வசிந்நித்யம் ஜக³த்³ப⁴வேத் ॥ 80॥
கோ³ஸ்தநாது³த்³ப⁴வம் க்ஷீரம் புநராரோபணே ஜக³த் ।
பூ⁴ரஜோऽப்³தௌ⁴ ஸமுத்பந்நே ஜக³த்³ப⁴வது ஸர்வதா³ ॥ 81॥
கூர்மரோம்ணா க³ஜே ப³த்³தே⁴ ஜக³த³ஸ்து மதோ³த்கடே ।
நாலஸ்த²தந்துநா மேருஶ்சாலிதஶ்சேஜ்ஜக³த்³ப⁴வேத் ॥ 82॥
தரங்க³மாலயா ஸிந்து⁴ர்ப³த்³த⁴ஶ்சேத³ஸ்த்வித³ம் ஜக³த் ।
அக்³நேரத⁴ஶ்சேஜ்ஜ்வலநம் ஜக³த்³ப⁴வது ஸர்வதா³ ॥ 83॥
ஜ்வாலாவஹ்நி: ஶீதலஶ்சேத³ஸ்திரூபமித³ம் ஜக³த் ।
ஜ்வாலாக்³நிமண்ட³லே பத்³மவ்ரு’த்³தி⁴ஶ்சேஜ்ஜக³த³ஸ்த்வித³ம் ॥ 84॥
மஹச்சை²லேந்த்³ரநீலம் வா ஸம்ப⁴வச்சேதி³த³ம் ஜக³த் ।
மேருராக³த்ய பத்³மாக்ஷே ஸ்தி²தஶ்சேத³ஸ்த்வித³ம் ஜக³த் ॥ 85॥
நிகி³ரேச்சேத்³ப்⁴ரு’ங்க³ஸூநுர்மேரும் சலவத³ஸ்த்வித³ம் ।
மஶகேந ஹதே ஸிம்ஹே ஜக³த்ஸத்யம் ததா³ஸ்து தே ॥ 86॥
அணுகோடரவிஸ்தீர்ணே த்ரைலோக்யம் சேஜ்ஜக³த்³ப⁴வேத் ।
த்ரு’ணாநலஶ்ச நித்யஶ்சேத்க்ஷணிகம் தஜ்ஜக³த்³ப⁴வேத் ॥ 87॥
ஸ்வப்நத்³ரு’ஷ்டம் ச யத்³வஸ்து ஜாக³ரே சேஜ்ஜக³த்³ப⁴வ: ।
நதீ³வேகோ³ நிஶ்சலஶ்சேத்கேநாபீத³ம் ப⁴வேஜ்ஜக³த் ॥ 88॥
க்ஷுதி⁴தஸ்யாக்³நிர்போ⁴ஜ்யஶ்சேந்நிமிஷம் கல்பிதம் ப⁴வேத் ।
ஜாத்யந்தை⁴ ரத்நவிஷய:ஸுஜ்ஞாதஶ்சேஜ்ஜக³த்ஸதா³ ॥ 89॥
நபும்ஸககுமாரஸ்ய ஸ்த்ரீஸுக²ம் சேத்³ப⁴வஜ்ஜக³த் ।
நிர்மித: ஶஶஶ‍்ரு’ங்கே³ண ரத²ஶ்சேஜ்ஜக³த³ஸ்தி தத் ॥ 90॥
ஸத்³யோஜாதா து யா கந்யா போ⁴க³யோக்³யா ப⁴வேஜ்ஜக³த் ।
வந்த்⁴யா க³ர்பா⁴ப்ததத்ஸௌக்²யம் ஜ்ஞாதா சேத³ஸ்த்வித³ம் ஜக³த் ॥ 91॥
காகோ வா ஹம்ஸவத்³க³ச்சே²ஜ்ஜக³த்³ப⁴வது நிஶ்சலம் ।
மஹாக²ரோ வா ஸிம்ஹேந யுத்⁴யதே சேஜ்ஜக³த்ஸ்தி²தி: ॥ 92॥
மஹாக²ரோ க³ஜக³திம் க³தஶ்சேஜ்ஜக³த³ஸ்து தத் ।
ஸம்பூர்ணசந்த்³ரஸூர்யஶ்சேஜ்ஜக³த்³பா⁴து ஸ்வயம் ஜட³ம் ॥ 93॥

சந்த்³ரஸூர்யாதி³கௌ த்யக்த்வா ராஹுஶ்சேத்³த்³ரு’ஶ்யதே ஜக³த் ।
ப்⁴ரு’ஷ்டபீ³ஜஸமுத்பந்நவ்ரு’த்³தி⁴ஶ்சேஜ்ஜக³த³ஸ்து ஸத் ॥ 94॥
த³ரித்³ரோ த⁴நிகாநாம் ச ஸுக²ம் பு⁴ங்க்தே ததா³ ஜக³த் ।
ஶுநா வீர்யேண ஸிம்ஹஸ்து ஜிதோ யதி³ ஜக³த்ததா³ ॥ 95॥
ஜ்ஞாநிநோ ஹ்ரு’த³யம் மூடை⁴ர்ஜ்ஞாதம் சேத்கல்பநம் ததா³ ।
ஶ்வாநேந ஸாக³ரே பீதே நி:ஶேஷேண மநோ ப⁴வேத் ॥ 96॥
ஶுத்³தா⁴காஶோ மநுஷ்யேஷு பதிதஶ்சேத்ததா³ ஜக³த் ।
பூ⁴மௌ வா பதிதம் வ்யோம வ்யோமபுஷ்பம் ஸுக³ந்த⁴கம் ॥ 97॥
ஶுத்³தா⁴காஶே வநே ஜாதே சலிதே து ததா³ ஜக³த் ।
கேவலே த³ர்பணே நாஸ்தி ப்ரதிபி³ம்ப³ம் ததா³ ஜக³த் ॥ 98॥
அஜகுக்ஷௌ ஜக³ந்நாஸ்தி ஹ்யாத்மகுக்ஷௌ ஜக³ந்நஹி ।
ஸர்வதா² பே⁴த³கலநம் த்³வைதாத்³வைதம் ந வித்³யதே ॥ 99॥
மாயாகார்யமித³ம் பே⁴த³மஸ்தி சேத்³ப்³ரஹ்மபா⁴வநம் ।
தே³ஹோऽஹமிதி து:³க²ம் சேத்³ப்³ரஹ்மாஹமிதி நிஶ்சய: ॥ 100॥
ஹ்ரு’த³யக்³ரந்தி²ரஸ்தித்வே சி²த்³யதே ப்³ரஹ்மசக்ரகம் ।
ஸம்ஶயே ஸமநுப்ராப்தே ப்³ரஹ்மநிஶ்சயமாஶ்ரயேத் ॥ 101॥
அநாத்மரூபசோரஶ்சேதா³த்மரத்நஸ்ய ரக்ஷணம் ।
நித்யாநந்த³மயம் ப்³ரஹ்ம கேவலம் ஸர்வதா³ஸ்வயம் ॥ 102॥
ஏவமாதி³ஸுத்³ரு’ஷ்டாந்தை:ஸாதி⁴தம் ப்³ரஹ்மமாத்ரகம் ।
ப்³ரஹ்மைவ ஸர்வப⁴வநம் பு⁴வநம் நாம ஸந்த்யஜ ॥ 103॥
அஹம் ப்³ரஹ்மேதி நிஶ்சித்ய அஹம்பா⁴வம் பரித்யஜ ।
ஸர்வமேவ லயம் யாதி ஸுப்தஹஸ்தஸ்த²புஷ்பவத் ॥ 104॥
ந தே³ஹோ ந ச கர்மாணி ஸர்வம் ப்³ரஹ்மைவ கேவலம் ।
ந பூ⁴தம் ந ச கார்யம் ச ந சாவஸ்தா²சதுஷ்டயம் ॥ 105॥
லக்ஷணாத்ரயவிஜ்ஞாநம் ஸர்வம் ப்³ரஹ்மைவ கேவலம் ।
ஸர்வவ்யாபாரமுத்ஸ்ரு’ஜ்ய ஹ்யஹம் ப்³ரஹ்மேதி பா⁴வய ॥ 106॥
அஹம் ப்³ரஹ்ம ந ஸந்தே³ஹோ ஹ்யஹம் ப்³ரஹ்ம சிதா³த்மகம் ।

ஸச்சிதா³நந்த³மாத்ரோऽஹமிதி நிஶ்சித்ய தத்த்யஜ ॥ 107॥
ஶாங்கரீயம் மஹாஶாஸ்த்ரம் ந தே³யம் யஸ்ய கஸ்யசித் ।
நாஸ்திகாய க்ரு’தக்⁴நாய து³ர்வ்ரு’த்தாய து³ராத்மநே ॥ 108॥
கு³ருப⁴க்திவிஶுத்³தா⁴ந்த:கரணாய மஹாத்மநே ।
ஸம்யக்பரீக்ஷ்ய தா³தவ்யம் மாஸம் ஷாண்மாஸவத்ஸரம் ॥ 109॥
ஸர்வோபநிஷத³ப்⁴யாஸம் தூ³ரதஸ்த்யஜ்ய ஸாத³ரம் ।
தேஜோபி³ந்தூ³பநிஷத³மப்⁴யஸேத்ஸர்வதா³முதா³ ॥ 110॥
ஸக்ரு’த³ப்⁴யாஸமாத்ரேண ப்³ரஹ்மைவ ப⁴வதி ஸ்வயம் ।
ப்³ரஹ்மைவ ப⁴வதி ஸ்வயமித்யுபநிஷத் ॥
ௐ ஸஹ நாவவது ॥ ஸஹ நௌ பு⁴நக்து ॥
ஸஹ வீர்யம் கரவாவஹை ॥
தேஜஸ்விநாவதீ⁴தமஸ்து மா வித்³விஷாவஹை ॥
இதி தேஜோபி³ந்தூ³பநிஷத்ஸமாப்தா ॥

